
Монгол Улсын Их Хурлын 2009 оны намрын ээлжит чуулганы 2009 оны 10 дугаар сарын 16-ны өдөр (Баасан гараг)-ийн нэгдсэн хуралдаан 10 цаг 15 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.



Чуулганы нэгдсэн хуралдаанд ирвэл зохих 75 гишүүнээс 56 гишүүн ирж, 74.6 хувийн ирцтэй байв. Үүнд:


Чөлөөтэй: Сү.Батболд, Ж.Батсуурь, С.Баярцогт, Л.Болд, Н.Ганбямба, Л.Гансүх, Л.Гантөмөр, Д.Зоригт, С.Оюун, Х.Тэмүүжин, Д.Энхбат;

Өвчтэй: Д.Арвин, Б.Батбаяр, Ц.Батбаяр, С.Баяр, Д.Дондог, Э.Мөнх-Очир, Д.Очирбат, Ц.Цэнгэл;

Нэг. Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Б.Долгор, Сангийн дэд сайд Т.Очирхүү, Зам тээвэр, барилга, хот байгуулалтын сайд Х.Баттулга, Боловсрол, соёл, шинжлэх ухааны дэд сайд Ч.Куланда, Эрдэс баялаг, эрчим хүчний дэд сайд Т.Энхтайван, Хүнс, хөдөө аж ахуй, хөнгөн үйлдвэрийн дэд сайд Х.Золжаргал, Байгаль орчин, аялал жуулчлалын дэд сайд Д.Идэвхтэн, Үндэсний хөгжил, шинэтгэлийн хорооны дарга Ч.Хашчулуун, дэд дарга Л.Зориг, мөн хорооны Хөгжлийн бодлого, стратеги төлөвлөлтийн газрын дарга Ж.Жаргалсайхан, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Мөнхзэсэм, УИХ-ын Байнгын хороодын ажлын албаны дарга Д.Одсүрэн, УИХ-ын Эдийн засгийн байнгын хорооны зөвлөх Ж.Батсайхан, референт Д.Цэцэгмаа, Ш.Ариунжаргал нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга Б.Долгор танилцуулав. 


Танилцуулгатай холбогдуулан УИХ-ын гишүүн Г.Занданшатар, Б.Бат-Эрдэнэ, Р.Раш, П.Алтангэрэл, Д.Дамба-Очир, О.Чулуунбат, А.Тлейхан нарын асуусан асуултад Монгол Улсын сайд, Засгийн газрын Хэрэг эрхлэх газрын дарга Б.Долгор, Сангийн дэд сайд Т.Очирхүү, Зам тээвэр, барилга, хот байгуулалтын сайд Х.Баттулга, Боловсрол, соёл, шинжлэх ухааны дэд сайд Ч.Куланда, Эрдэс баялаг, эрчим хүчний дэд сайд Т.Энхтайван, Хүнс, хөдөө аж ахуй, хөнгөн үйлдвэрийн дэд сайд Х.Золжаргал, Байгаль орчин, аялал жуулчлалын дэд сайд Д.Идэвхтэн нар хариулж, тайлбар хийв. 


Уг асуудлаар УИХ дахь МАХН-ын бүлэг завсарлага авч байгааг бүлгийн ахлагч, УИХ-ын гишүүн Д.Лүндээжанцан мэдэгдэв. 


Өглөөний нэгдсэн хуралдаан 12 цаг 10 минутад завсарлав. 


Үдээс хойшхи нэгдсэн хуралдаан 15 цаг 25 минутад эхэлж, ирвэл зохих 75 гишүүнээс 56 гишүүн ирж, 74.6 хувийн ирцтэй байв. Үүнд:


Чөлөөтэй: Сү.Батболд, Ж.Батсуурь, С.Баярцогт, Л.Болд, Н.Ганбямба, Л.Гансүх, Л.Гантөмөр, Д.Зоригт, С.Оюун, Х.Тэмүүжин, Д.Энхбат;

Өвчтэй: Д.Арвин, Б.Батбаяр, Ц.Батбаяр, С.Баяр, Д.Дондог, Э.Мөнх-Очир, Д.Очирбат, Ц.Цэнгэл;


Хоёр. Томуугийн цартахлын А хүрээний (N1H1) вирусын халдварын талаархи  Эрүүл мэндийн сайд С.Ламбаагийн мэдээлэл

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Б.Долгор, Эрүүл мэндийн сайд С.Ламбаа, Боловсрол, соёл, шинжлэх ухааны дэд сайд Ё.Отгонбаяр, Онцгой байдлын ерөнхий газрын дарга Ц.Амгаланбаяр, Халдвар судлалын үндэсний төвийн дэд захирал н.Сүрэнханд, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал нарын бүрэлдэхүүнтэй ажлын хэсэг байлцав. 


Томуугийн цартахлын А хүрээний (N1H1) вирусын халдварын талаархи мэдээллийг Эрүүл мэндийн сайд С.Ламбаа танилцуулав. 


Эрүүл мэндийн сайдын мэдээлэлтэй холбогдуулан УИХ-ын гишүүн Д.Тэрбишдагва, Б.Бат-Эрдэнэ, О.Чулуунбат, Ц.Даваасүрэн, А.Тлейхан, Г.Баярсайхан, Д.Ганхуяг нарын асуусан асуултад Монгол Улсын Шадар сайд М.Энхболд, Эрүүл мэндийн сайд С.Ламбаа, Онцгой байдлын ерөнхий газрын дарга Ц.Амгаланбаяр, Халдвар судлалын үндэсний төвийн дэд захирал н.Сүрэнханд нар хариулж, тайлбар хийв. 


УИХ-ын дарга Д.Дэмбэрэл, УИХ-ын гишүүн Д.Оюунхорол нар санал хэлэв. 


УИХ-ын гишүүд Томуугийн цартахлын А хүрээний (N1H1) вирусын халдварын талаархи  Эрүүл мэндийн сайд С.Ламбаагийн мэдээлэлийг сонсов.


Хуралдаан 16 цаг 40 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА



Ц.ШАРАВДОРЖ


Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ






Ц.АЛТАН-ОД

МОНГОЛ УЛСЫН ИХ ХУРЛЫН 2009 ОНЫ НАМРЫН ЭЭЛЖИТ ЧУУЛГАНЫ 

2009 ОНЫ 10 ДУГААР САРЫН 16-НЫ ӨДӨР (БААСАН ГАРАГ)-ИЙН 

НЭГДСЭН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 10 цаг 15 минутад эхлэв.

Д.Дэмбэрэл: - УИХ-ын эрхэм гишүүд ээ, 

Та бүхний энэ өдрийн амар амгаланг айлтгая. Чуулганы хуралдааны ирц 53.0 хувьтай байна. Ийм учраас УИХ-ын 2009 оны намрын ээлжит чуулганы 10-р сарын 16-ны өдрийн нэгдсэн хуралдааныг нээснийг мэдэгдье.

Өнөөдрийн нэгдсэн хуралдаанд хэлэлцэх асуудлыг танилцуулъя. Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төсөл, хэлэлцэх эсэх.

15.00 цагаас Засгийн газрын цаг УИХ-ын гишүүн Ш.Сайхансамбуугаас Хүнс, хөдөө аж ахуй, хөнгөн үйлдвэрийн болон Гадаад харилцааны сайд нарт тавьсан Мал, малын гаралтай бүтээгдэхүүнийг экспортлох асуудлаар болон мал аж ахуйн гаралтай түүхий эд боловсруулах үйлдвэрүүдийн үйл ажиллагаа, хүчин чадлын талаарх асуулгын хариуг сонсох.

УИХ-ын гишүүн Ц.Дашдоржоос Хүнс, хөдөө аж ахуй, хөнгөн үйлдвэрийн сайдад тавьсан Жижиг, дунд үйлдвэрийн тухай хуулийн хэрэгжилтийн талаарх  асуулгын хариуг сонсохоор төлөвлөж байна.

Нэг. Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төсөл 

(хэлэлцэх эсэх)

Хэлэлцэх асуудалдаа оръё. Монгол Улсын эдийн засаг, нийгмийг 2010 онд хөгжүүлэх үндсэн чиглэл батлах тухай УИХ-ын тогтоолын төслийг хэлэлцье.

Хууль санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга Б.Долгор танилцуулна. Б.Долгор сайдыг индэрт урьж байна. Засгийн газрын сайдуудыг бас хуралдааны танхимд уриарай, олон талын асуудал байгаа.

Б.Долгор:-УИХ-ын дарга, эрхэм гишүүд ээ,

Монгол Улсын эдийн засаг, нийгмийн хөгжилд дорвитой хувь нэмэр оруулахуйц томоохон төслийн нэг Оюу Толгойн зэс, алтны ордыг ашиглах гэрээнд гарын үсэг зурж гэрээ байгуулсан энэ үед Монгол Улсын эдийн засаг нийгмийг 2010 онд хөгжүүлэх үндсэн чиглэлийн төслийг боловсруулж, танхимаараа хэлэлцэн та бүхэнд танилцуулж байна.

Ирэх оны үндсэн чиглэлийн төслийг боловсруулахдаа энэ оны эдийн засаг, нийгмийн хөгжлийн явц байдалд үнэлгээ өгч, түүнд үндэслэн 2010 он болон 2011-2012 оны дунд хугацааны макро эдийн засгийн хандлага, нийгмийн хөгжлийн үзүүлэлтүүдийг тодорхойллоо. Дэлхийн эдийн засгийн байдал богино хугацаанд өөрчлөгдөж байгаагийн нэг илрэл нь 2008-2009 оны туршид үргэлжилж байгаа санхүү, эдийн засгийн хямрал бөгөөд өнөөдөр эдийн засгийн байдлаас сэргэх хандлагатай байгаа ч эмзэг хэвээр байгааг судлаачид тэмдэглэж байна.

Дэлхийн санхүү, эдийн засгийн хямралын нөлөөгөөр удааширч саарсан эдийн засгийн өсөлтийг нэмэгдүүлэхэд уул уурхайн салбар бодит эдийн засгийн салбарыг мөнгө төсөв, санхүүгийн бодлогоор дэмжих бодлогын зорилтуудыг 2010 оны үндсэн чиглэлд тусгалаа. Өнгөрсөн оны сүүлийн улирал хүртэл түүхий эд, бараа үйлчилгээний үнэ тариф дэлхийн зах зээл дээр хэт өндөр өсөж, газрын түүхий тосны үнэ нэмэгдэж, хүнсний хомсдол бий болох нөхцөл бүрдэж, улаан буудай, цагаан будааны үнэ ихээхэн нэмэгдсэн билээ. Энэ үед манай улсын өргөн хэрэглээний бараа бүтээгдэхүүн, үйлчилгээний үнэ тариф өсөж, инфляцийн түвшин 2008 оны эцэст 22.1 хувь болж 2009 оны үндсэн чиглэл нь инфляцийн хэт өсөлтийг хязгаарлах бууруулахад чиглэгдэж байсан юм.

Харин ирэх жилийн үндсэн чиглэлийн нэг онцлог нь эдийн засгийг сэргээх асуудал болж байгаа тул төсөв, санхүү, мөнгөний бодлого нь эдийн засгийн өсөлтийг дэмжихэд чиглэсэн явдал юм. Дэлхийн эдийн засаг сэргэж байгаатай уялдаж олон улсын санхүүгийн зах зээл дээр сүүлийн үед уул уурхайн бүтээгдэхүүний үнэ тухайлбал зэс, алтны үнэ өсөж байгаа нь манай улсын төсөв, санхүүгийн хүндрэлийг багасгах урьдчилсан нөхцөлийг бий болгож байна.

УИХ-ын эрхэм гишүүд ээ,

Монгол Улсын эдийн засаг, нийгмийг 2010 онд хөгжүүлэх үндсэн чиглэлийн төслийг Монгол Улсын Үндсэн хуульд заасныг үндэслэн Засгийн газрын 2008-2012 оны үйл ажиллагааны хөтөлбөр, Мянганы хөгжлийн зорилтуудад суурилсан үндэсний хөгжлийн цогц бодлого, Монгол Улсын 2010-2015 оны тэргүүлэх чиглэлийн төсөл, МАХН, Ардчилсан намын хамтран ажиллах гэрээ, холбогдох бусад баримт бичиг, хууль тогтоомжийн хүрээнд боловсрууллаа.

Үндсэн чиглэлийн төсөлд нийтдээ 6 бүлэг асуудлын хүрээнд, 35 зорилт, 377 арга хэмжээг тусгалаа. Ирэх оны Үндсэн чиглэлийн гол онцлог нь үндэсний хөгжлийн цогц бодлогыг хэрэгжүүлэх, дунд хугацааны хөгжлийн тэргүүлэх чиглэлүүдэд тусгагдаж байгаа хөгжлийн бодлогын зорилтууд, манай улсын эрчимтэй хөгжлийн гарааны үе шаттай уялдан эдийн засгийн салбаруудыг хөгжүүлж, өсөлтийг нэмэгдүүлэх, ялангуяа уул уурхайн салбарт томоохон төслүүдийг хэрэгжүүлж эхлэх санхүү, эдийн засгийн хүндрэлийг даван туулж, эдийн засгийн сэргэлтийг бий болгох, нийгмийн чиглэлээр авч хэрэгжүүлж байгаа арга хэмжээг тогтвортой үргэлжлүүлэхэд чиглэгдэж байна.

Үүнтэй уялдаад хөгжлийн томоохон төсөл хөтөлбөрүүдийн техник, эдийн засгийн үндэслэл, зураг төсвийг боловсруулан хэрэгжүүлж эхлэхийн зэрэгцээ, төр, хувийн хэвшлийн хамтын ажиллагааг сайжруулах, эрх зүйн үндсийг бүрдүүлж, хэрэгжүүлэх, эдийн засгийн өсөлтийг дэмжихийн зэрэгцээ, түүний бүтцийг сайжруулах, аж үйлдвэржүүлэх хөтөлбөрийг хэрэгжүүлж эхлэх, өндөр технологи хөгжүүлэх, технологийн судалгаа хийх, ажлын байр шинээр бий болгох, ядуурлыг бууруулахад нөлөө үзүүлэх бодлогын зорилтуудыг тусгалаа. Тухайлбал, өрх гэр бүлд тулгуурласан хөдөлмөр эрхлэлтийн бодлого явуулах, залуус, ахмадын, малчид, оюутны хөдөлмөр эрхлэлтийг дэмжих хөтөлбөрүүд хэрэгжүүлэх, 100 мянган айл орон сууц хөтөлбөр хэрэгжүүлэх, түүний хүрээнд бага, дунд орлоготой айл өрхөд зориулан түрээсийн орон сууц барих, гэр хорооллыг орон сууцны хороолол болгох ажлыг үргэлжлүүлэх, малчин бүрийг тэтгэврийн болон эрүүл мэндийн даатгалд хамруулах, өндөр технологийн аж үйлдвэр хөгжүүлэх нөхцөлийг бүрдүүлж, аж үйлдвэрийн технологи инновацийг  хөгжүүлэх, өндөр технологи дэмжих хөрөнгийн санг төрийн дэмжлэгтэйгээр байгуулж эхлэх, технологи, хэрэглээний судалгаа, шинжлэх ухаан техникийн сангаас түлхүү санхүүжүүлж, энэ чиглэлийн эрдэм шинжилгээний байгууллагууд хувийн хэвшилтэй хамтран санхүүгийн дэмжлэг үзүүлэх тогтолцоог бүрдүүлэх зэрэг асуудлыг тусгалаа.

Үүний хамт уламжлалт мал аж ахуй, газар тариалангийн үйлдвэрлэлийг эрчимжүүлэх зорилтуудыг тусгасан. Атрын 3 дахь аяны хүрээнд газар тариалангийн үйлдвэрлэлийг эрчимжүүлж, 2010 онд гурилын хэрэгцээгээ 100.0 хувь, төмсийг 150.0 хувь, хүнсний ногооны 80.0 гаруй хувийг дотоодын үйлдвэрлэлээр хангах боломж бүрдэнэ гэж үзэж байна. 

Монгол Улсыг үйлдвэржүүлэх бодлогын хүрээнд боловсруулах үйлдвэрлэлийг эрчимтэй хөгжүүлэх, Тамсагийн болон Дорноговийн сав газарт зарим ордын хайгуулын ажлыг олборлолтод шилжүүлэх ажлыг хэрэгжүүлэхээр тооцож байна. 

Манай уул уурхайн томоохон төслүүдийн нэг Оюу Толгойн ордыг ашиглаж эхлэхтэй холбоотойгоор хөрөнгө оруулалтын хэмжээ, импортын хэмжээ эрс нэмэгдэхээр байна. Үүний зэрэгцээ уул уурхайн хөгжилд эерэг нөлөө үзүүлэхүйц хууль эрх зүйн орчныг сайжруулах чиглэлээр УИХ-аас явуулсан бодлого, арга хэмжээний үр дүнд манай улсын ирээдүйн хөгжлийн томоохон төслүүд цаашид үргэлжлэн хэрэгжих боломж бүрдээд байна. Эдгээрийг хэрэгжүүлэх бэлтгэл ажлыг хангах бодлогын зорилтуудыг ч тусгалаа. Тухайлбал, говийн бүсийн аймгуудын уул уурхайн аж үйлдвэрийн цогцолборыг байгуулах ажлын хүрээнд Таван толгойн нүүрс, Цагаан суваргын зэсийн ордод түшиглэн уул уурхайн цогцолбор байгуулах гэрээ хэлэлцээр байгуулах, Оюу Толгой, Таван толгойн бүтээн байгуулалтыг дэмжих зорилгоор цахилгаан дамжуулах агаарын шугам, дэд өртөө, дулааны цахилгаан станц, төмөр зам, мөн газрын тос үйлдвэр, зэс хайлах үйлдвэрүүд байгуулах техник эдийн засгийн үндэслэлүүд боловсруулах, төмрийн хүдрийн орд газруудыг түшиглэн хар металлургийн үйлдвэрийн цогцолбор байгуулах зэрэг ажлын техник эдийн засгийн үндэслэл, зураг төслийг боловсруулж гэрээ хэлэлцээр хийх, зарим ажлыг эхлүүлэх зорилтуудыг дурьдаж болно.

Дээрх үндсэн бодлогын зорилтуудыг авч хэрэгжүүлснээр 2010 оны эдийн засаг, нийгмийн үзүүлэлтүүдэд дараахь эерэг үр дүн гаргахаар зорьж байна. Эдийн засгийн бодит өсөлт 7.4 хувь болох, аж үйлдвэрийн салбар сэргэж, үйлчилгээний салбар өсөхөөр байна. Оны үнээр тооцсон дотоодын нийт бүтээгдэхүүний хэмжээ 7.1 их наяд төгрөгт хүрэх, гадаад валютын цэвэр албан нөөц 1.1 тэрбум ам.долларт хүрч хэрэглээний үнийн индекс оны эцэст нэг оронтой тоонд байх, төгрөгийн ам.доллартай харьцах жилийн дундаж ханш чангарах төлөвтэй байна. Нэг хүнд ноогдох дотоодын нийт бүтээгдэхүүний хэмжээ 1832.9 ам.доллар болохоор тооцож байна. Ажилгүйдлийн түвшин 3.2 хувь болохоор тооцож байна.

Ийнхүү Засгийн газраас 2010 оны үндсэн чиглэлд тусгасан бодлогын зорилтуудыг амжилттай хэрэгжүүлж, эдийн засгийн өсөлтийг нэмэгдүүлэх аж үйлдвэржүүлэх бодлогыг хэрэгжүүлж, макро эдийн засгийн тогтвортой байдлыг ханган ард иргэдийнхээ аж амьдралын түвшинг сайжруулахыг зорьж байна. 

Монгол Улсын эдийн засаг, нийгмийг 2010 онд хөгжүүлэх үндсэн чиглэлийн төслийг хэлэлцэн шийдвэрлэж өгөхийг та бүхнээс хүсье. Баярлалаа.

Д.Дэмбэрэл: - Б.Долгор сайдад баярлалаа. Хууль санаачлагчийн илтгэлтэй холбогдуулаад асуух асуулттай гишүүд Батбаяраар тасаллаа. Бүх сайдууд ирье. Сайдууд асуудалд хариулна шүү. 

Ажлын хэсгийн бүрэлдэхүүнийг танилцуулъя. Б.Долгор сайд, Г.Батхүрэл Үндэсний хөгжил, шинэтгэлийн хорооны Хөгжлийн бодлого, стратеги төлөвлөлтийн газрын орлогч дарга, н.Нямхүү Нийгмийн хамгаалал, хөдөлмөрийн дэд сайд, н.Аюуш НХХЯ-ны Стратеги төлөвлөлтийн газрын дарга, Д.Идэвхтэн Байгаль орчны дэд сайд, Х.Золжаргал Хүнс, хөдөө аж ахуй,  хөнгөн үйлдвэрийн дэд сайд ийм хүмүүс хүрэлцэн ирсэн байна.

Г.Занданшатар гишүүн асуултаа тавья.

Г.Занданшатар: - Асуулт асуухын өмнө УИХ-ын дэгийн тухай хуулийг хэрэгжүүлэх шаардлагатай байна. УИХ-ын дэгийн тухай хуулиар 7.4-т зааснаар төсөв, үндсэн чиглэлийг хэлэлцэхэд Засгийн газрын гишүүд бүгд байлцах шаардлагатай, дэд сайдууд ч гэж байхгүй. Нэн ялангуяа санхүү, эдийн засгийн асуудал эрхэлсэн сайд, тэргүүн шадар, шадар сайдууд байж энэ асуудал хэлэлцэгдэнэ. Тийм учраас хүмүүсийг ирсний дараа асуултыг эхэлмээр байна. УИХ-ын дэгийн тухай хуулиа хэрэгжүүлж байгаад дараа нь асуумаар байна.

Д.Дэмбэрэл: - Сангийн сайд гадаад арга хэмжээний томоохон асуудал,  хурал удирдаж байгаа байх. Орж ирэх байх. Тамгын газар боломжоороо энэ улсуудыг оруулъя. Хамгийн боломжтой орж ирэх сайдууд бол Тэргүүн шадар сайд, Шадар сайд нар орж ирэх ёстой. Гадаадад 3 сайд явж байгаа юм байна, хөдөө ажлаар 2 сайд, Сангийн сайд хурал удирдаж байгаа, 6 сайдуудаас бусад байгаа сайдуудыг оруулъя.

Г.Занданшатар гишүүн асуултаа тавья.

Г.Занданшатар: - Гишүүд дэгээ барья гээд байна.

Д.Дэмбэрэл: - Г.Занданшатар гишүүн асуухгүй бол С.Бямбацогт гишүүн асууя.

С.Бямбацогт: - Гишүүд бас дэгээ барья гэж байна. Дэгээ барих нь зөв байх, гишүүдийг хүндэтгэж байна.

Д.Дэмбэрэл: - Б.Бат-Эрдэнэ асуултаа тавья.

Б.Бат-Эрдэнэ: - Одоо ингээд яах юм бэ? Та нэг асуугаад л нэрээ хаагаад байх юмуу? ямар учиртай юм бэ? Би асуух юм уу? Миний асуух гээд байгаа хоёр асуулт бол Байгаль орчны сайд хэрэгтэй байна, Нийгмийн хамгаалал хөдөлмөрийн сайд хэрэгтэй байна.

Д.Дэмбэрэл: - Байгаль орчны сайд амарч байгаа юм билээ, та асуултаа дэд сайдаас нь асуу.

Б.Бат-Эрдэнэ: - Үндсэн чиглэл, төсөв, хамаг чухал юм хэлэлцэж байхад амарч байна гэдэг чинь юу ярьж байгаа юм бэ? 

Д.Дэмбэрэл: - Р.Раш гишүүн асуултаа тавья.

Р.Раш: - Дэд бүтцийн талаар, төмөр замын талаар, авто замын талаар, тэгээд энэ говийн хөгжил гээд байгаа өмнөд бүс нутгийн дэд бүтцийн талаар, иймэрхүү юмнуудыг яримаар, асуумаар санагдаад байна л даа, яах билээ?

Д.Дэмбэрэл: - За асууя.

Р.Раш: - Хэн хариулах вэ?

Д.Дэмбэрэл: - Хариулна.

Р.Раш: - Эхлээд ийм зүйл байна. 

Д.Дэмбэрэл: - Д.Балдан-Очир гишүүн асуултаа тавья. Р.Раш гишүүнд асуулт алга шиг байна. Энэ улсууд дараа дахиж асуухгүй шүү. Дараачийн хэлэлцүүлгүүд дээр аяндаа асуух асуултууд гарах байх. Ямар ганцхан хэлэлцүүлэг явах гэж байгаа биш.

Р.Раш: - Үгүй ээ, би ярина.

Д.Балдан-Очир: - Би бас дэгээ баримаар байна. Ерөнхийдөө УИХ-ын асуудал хэлэлцэж байгаа байдал үнэхээр ажил хэрэгч биш, болохгүй байна. Тийм учраас намын бүлгийн дэд дарга Г.Занданшатарын саналыг дэмжээд горимын санал гаргаж байна. Хурлаа завсарлуулъя, хэлэлцэх асуудалтай холбогдолтой Засгийн газрын гишүүд ярьсан тохиолдолд энэ ажлыг эхэлмээр байна. Горимын санал дахиад оруулж байна, санал хураалгаж өгөөч. 

Д.Дэмбэрэл: - Юу гэсэн горимын санал гараад байна. Би ойлгохгүй байна. Өнөөдөр больё гэж байгаа юм уу? Б.Долгор сайд энэ сайдууд яасан бэ? Хариулаад орхи. Сайдуудыг нэг бүрчлэн танилцуулаад орхи.

Хуралдаан зохион байгуулах алба энэ чуулганы хуралдааныг, Тамгын газар маш хариуцлагагүй зохион байгуулж байна. Байнгын хороо, Тамгын газар үүргээ биелүүлдэггүй, УИХ-ын чуулганаар асуудал хэлэлцэж байх үед байлгах ёстой улсуудыг бэлтгэж чаддаггүй, Тамгын газрын үгийг Засгийн газар тоохоо больсон шиг байна. Иймэрхүү байдлаар уг нь гишүүдээ шаардаад байгаа нь бас зөв л дөө. Сайдууд хаана хаана ямар ажилтай явааг Б.Долгор сайд эхлээд танилцуулаад орхи. 

Б.Долгор: - Олон улсын хэмжээний хурлыг С.Баярцогт сайд зохион байгуулж байгаа. Тэргүүн шадар сайд тэнд бас үг хэлж байгаа юм. Тэр хоёр сайд хуралд байна, Б зааланд байж байгаа. Шадар сайд одоо ирж байгаа. Т.Бадамжунай сайд хөдөө явж байгаа, дэд сайд нь ирчихсэн байгаа. Л.Гансүх сайд гадаадад явж байгаа, дэд сайд нь байж байгаа. С.Ламбаа сайд энэ өрхийн эмч нарын хурал Төрийн ордны их танхимд болж байгаа. Тэр хурал дээр байж байгаад одоо ирж байна. Х.Баттулга сайд бас олон улсын хуралтай, одоо ирэх учиртай. Нийгмийн хамгаалал, хөдөлмөрийн сайд гадаадад томилолттой явж байгаа. Дэд сайд нь ирчихсэн байгаа. Л.Болд сайд гадаадад томилолттой явж байгаа. Сү.Батболд сайд гадаадад томилолттой явж байгаа. Ё.Отгонбаяр сайд бас гадаадын төлөөлөгчидтэй уулзалттай байгаа. Дэд сайд нь ирчихсэн байгаа. Ерөнхий сайд эмнэлэгт байна. 

Д.Дэмбэрэл: - Гадаадад явж байгаа улсуудыг хүлээнэ гэвэл бүтэхгүй. Тэргүүн шадар сайд, Шадар сайд, Сангийн сайдын оронд Сангийн дэд сайд нь очиж хурлаа удирдъя. Ийм арга хэмжээ авъя. Нэгдүгээрт, Тэргүүн шадарыг оруул. Хоёрдугаар шадар сайдыг оруул. 

Гуравдугаарт, Сангийн сайдыг дэд сайд нь очиж орлох юм уу, үгүй бол өөр дэд сайдуудын нэг нь очиж орлог. Байгаа улсуудаа цөмийг нь оруулаад тэгээд ярья. Байхгүй хүмүүсийг хүлээж бид чуулган хойшлуулж чадахгүй. Байхгүй сайдуудын оронд дэд сайдууд нь байна. Нөхцөл байдлыг харгалзаад ингэж шийдэх үү? За ийм арга хэмжээг Б.Долгор сайд ав.

Ер нь төсөв хэлэлцэж байгаа үед, үндсэн чиглэл хэлэлцэж байгаа үед гадаад томилолтоо багасга. Бид өөрсдөө ч гэсэн төсөв хэлэлцэж байгаа үед гадаад руу нэг их явахаа боль. Ер нь юм юмаа тал талаасаа жаахан хумихгүй бол. С.Ламбаа сайдын тэр өрхийн эмнэлгийн юманд дэд сайд нь оч. Та нар гадны хүн ирэхээр, сайдууд цөмөөрөө хурлыг нь удирдана гээд суучихдаг.  Жижгэрээд байдгаа боль. Одоо гадаадынхныг хүлээж авахдаа ёслолын дэг журмыг сайн барья. 

Хоёрдугаарт, гадаадаас нэг хүн хүрээд ирэхээр хэдэн төгрөгийн төсөл горьддог юмуу яадаг юм. Сайд нь бүх юмны өмнө гүйгээд байдгаа боль. Тэгээд тэнд нэг хурал удирдах болохоор сайд нь удирдаж байдаг. Гадны нэг нөхөр ирдэг. Дэд сайд, газрын дарга нар байна. Тэднийгээ зохих түвшинд тавих хэрэгтэй шүү. 

Бүлгийн ахлагч нар ирцээ бүрдүүл. 

П.Алтангэрэл гишүүн асуултаа тавья.

П.Алтангэрэл: - Энэ үндсэн чиглэл хэлэлцэж байгаатай холбоотойгоор би гурван асуулт асууя гэж бодсон юм. Ер нь тухайн үеийн үндсэн чиглэлийг хэлэлцэхдээ өмнөх оны бас нэг үндсэн чиглэлийн талаар мэдээлэл хийчихдэг.  Биелэлтийг нь гаргаад танилцуулчихдаг байвал зүгээр байна. Ер нь үндсэн чиглэл гэдэг бол тухайн Засгийн газрын ажлын төлөвлөгөө гэж ойлгож байгаа шүү. Тэгээд ажлын төлөвлөгөөгөө батлуулж байгаа улсууд өмнөх онд ямар зорилт дэвшүүлсэн юм, ямар юм төлөвлөсөн юм, тэрний хэрэгжилт нь ямар байгаа юм гэдэг талаар тодорхой мэдээлэл авахгүй бол дараагийн оны үндсэн чиглэлийг хэлэлцэхэд бас их төвөгтэй байна. Энийг тайлагнадаг хууль журам, ямар дүрэм дэглэм байна вэ? Энэ талаар тодорхой хариултыг авмаар байна.

Хоёрдугаарт, ер нь энэ үндсэн чиглэлийг эргээд харж байхад яг зайлшгүй бодитойгоор тусгах ажил Засгийн газарт байдаг л байх. Тэрнээс гадна ямар нэгэн байдлаар зайлшгүй үндсэн чиглэлд тусгах шаардлагатай асуудлуудыг орхигдуулсан юм болов уу гэсэн ийм нэг бодол төрөөд байх юм. Тэгэхээр манай улс ерөөсөө гаргаж байгаа ямар нэгэн бүтээгдэхүүндээ хяналт тавьдаг тогтолцоо байхгүй болоод байгаа шүү дээ. Энэ чиглэлийн юм энэ үндсэн чиглэлд байхгүй байна гэж үзэж байгаа юм. 

Жишээлбэл, хичнээн  хэмжээний алт гаргаж байна, хичнээн хэмжээний цайр гаргаж байна, хичнээн хэмжээний газрын тос гаргаж байна, энийгээ хянадаг тогтолцоо байхгүй. Энэ дээр би нэг зүйлийг жишээ болгоод хэлэхэд газрын тосыг бид өөрсдөө ерөөсөө хянаж чадахгүй гаргаж байгаа шүү дээ. Яагаад гэхээр манай газар нутаг дээр газрын тосыг хэмжиж гаргадаг итгэмжлэгдсэн лаборатори байхгүй. Газрын тосоо зөөгөөд гаргадаг. Нөгөө талдаа гаргаад лабораторид нь оруулдаг. Хариу нь ирэхдээ танайхаас ирсэн газрын тосны хэдэн хувь нь тос, төчнөөн нь ус байдаг гэсэн хариу ирдэг. Тэр тоогоор л бид явж байгаа байхгүй юу.

Гэтэл газрын тосноос өнгөрсөн онд 23.0 тэрбум төгрөг бүтээгдэхүүн хуваах гэрээгээр орсон. Ирэх онд төсвийн төсөлд бараг 40.0 гаруй тэрбум төгрөг орно гээд тусгачихсан байж байгаа. Гэтэл ийм их мөнгө орж байхад, Монголын тал өөрөө бүтээгдэхүүнээ хянадаг, ийм итгэмжлэгдсэн лаборатори байгуулах ажлыг үндсэн чиглэлд тусгаж өгөхгүй бол болохгүй нь ээ. Ирэх жил газрын тосны олборлолтын ажиллагаа эхэлнэ гэж байгаа шүү дээ. Олборлолт эхлэхээр зэрэг гаргах тосны тоо улам л нэмэгдэнэ. Гэтэл бид ингээд хяналтгүй яваад байх юм уу? Бүтээгдэхүүнээ хянадаг тогтолцоог зөвхөн газрын тос дээр биш бусад бүх бүтээгдэхүүн дээр, Монголын тал  өөрөө хянаж чаддаг ийм бодлогыг одоо нэн яаралтай хэрэгжүүлэх шаардлага байна. Энэ талаар ямар бодлого байна вэ? 


Хоёрдугаарт, энэ замын бодлого их алдагдаад байна гэж үзээд байгаа юм. Ер нь УИХ-ын тогтоолыг Засгийн газар хэрэгжүүлэх үүрэгтэй бодож байгаа. Тэгэхээр УИХ Монгол Улсад замын сүлжээ ямар байх тухай 2001 онд 9 тоот тогтоолоороо гаргачихсан. Дараа нь 2007 онд 97 тоот тогтоолоор бас өөрчлөлт оруулаад бодлогоо шийдчихсэн. Ямар ямар замыг хааш нь тавиад, ямар замтай холбох юм гэж. Гэтэл энэ замууд ерөөсөө явж өгдөггүй. Дундуур нь орж ирсэн,  салбарласан, бодлогын биш, УИХ-аас тогтоол гараагүй замууд яваад байдаг. Тэгэхээр замын бодлогыг Их Хурал биш яам юм уу, яамны хэлтэс энэ асуудлыг… /минут дуусав/


Д.Дэмбэрэл: - Нэмээд асуучихъя. Гишүүд аль болохоор эхнийхээ цагт багтаавал зүгээр байна.


П.Алтангэрэл: - Гуравдугаарт нь, бид ноднин нэлээн ярьсан даа. Бүс нутгийн аялал жуулчлалыг хөгжүүлэх асуудал тун чухал байна. Энэ бол манай Засгийн газрын бодлого байна гээд нэлээн ярьсан. Тэгээд энэ тогтоолоос харахад бүс нутгийн аялал жуулчлалыг хөгжүүлэх талаар тодорхой юм ерөөсөө тусгагдаагүй байна. Жишээ нь, Халх гол гэхэд бүс нутгийн аялал жуулчлалыг хөгжүүлэх бүрэн боломжтой болчихсон байж байдаг. Цаана нь Рашаант гээд Хятадын аялал, жуулчлалын том хот арван хэдхэн километрт байж байдаг.  Жилд 1 сая 500 мянган жуулчин ирдэг. Нөгөөдүүл чинь наашаа замаа тавиад, гүүрээ тавиад бэлэн болчихсон. Та нар хүрээд ир. Одоо манай энэ 1 сая 500 мянган жуулчнаас ядаж 300.0 мянгыг нь та нар оруулаад гаргаач. 2 хонуулаад, 7 хонуулаад гаргаач гээд байдаг. Гэтэл тэр бүс нутгийн аялал жуучлалыг хөгжүүлэх талаар энэ үндсэн чиглэлд бас тусгагдсан юм ерөөсөө байдаггүй. Тэгээд энэ чиглэлээр одоо Засгийн газар бас бодож төлөвлөж байгаа юм юу байна. Энэ оны төсөв төлөвлөгөөнд тусгах юм байна уу, байхгүй юу? Ийм гурван асуултад хариу өгөөч.


Д.Дэмбэрэл: - Сайдууд бас хариулъя. Хэн эхэлж хариулах вэ? Б.Долгор сайд эхлээд, дараа нь тэр эдийн засгийн асуудлуудыг. Нэмэгдсэн өртгийн албан татварын асуудлыг хэн хариулах вэ? Б.Долгор сайд.


Б.Долгор: - Үндсэн чиглэлийн биелэлтийг УИХ-д дараа оны нэгдүгээр улиралд багтаан гаргаж танилцуулдаг. Биелэлтээ одоогийн байдлаар гаргаж байгаа л даа. 


Тэгэхээр бид хуулийн дагуу, хугацаандаа бүрэн хэмжээгээр гаргаж танилцуулна. Одоо урьдчилсан байдлаар гаргаж байгаа. Ерөнхийдөө биелэлтийн хувь харьцангуй гайгүй ч гэсэн яг санхүү, эдийн засгийн хямралтай холбоотойгоор зарим зүйлүүд үнэхээр хойшилсон. Бид үндсэн чиглэлийн биелэлтийг гаргахдаа, УИХ-аас баталсан санхүү, эдийн засгийн хүндрэлийг даван туулах арга хэмжээний төлөвлөгөөний биелэлттэй хамтад нь авч үзэж гаргах учиртай гэж үзэж байгаа. Тэгээд энэ зүйлүүдээ ерөнхийд нь нэгтгэн дүгнэсэн нэг тийм товч хувилбарыг та бүхэнд тарааж өгнө.


Байнгын хорооны хурал дээр Д.Тэрбишдагва гишүүн ийм саналыг тавьсан. Тэр дагуу бид гаргаж байна. Одоогийн байдлаар үндсэн чиглэлийн биелэлт 70.0 орчим хувьтай гэсэн дундаж дүн гарч байгаа.


Бусад асуултуудыг, газрын тостой холбоотой асуудлыг Эрдэс баялаг, эрчим хүчний дэд сайд, аялал жуулчлалтай холбоотой асуудлыг Д.Идэвхтэн сайд хариулна. 


Д.Дэмбэрэл: - Х.Баттулга сайд хариулж болно. Тэр нефть. Өөрийнхөө үйлдвэрт нефть авах нөхцөлийг хангая гэсэн юм явж байсан шүү дээ. Ер нь нефть боловсруулах үйлдвэр байгуулах тухай асуудал.


Б.Долгор: - Т.Энхтайван сайд хариулна.


Д.Дэмбэрэл: - Т.Энхтайван. Тээврийн талыг нь энд тусгаад байгаа юм биш үү. Дараа нь Д.Идэвхтэн сайд. 


Бидний шаардлагын дагуу Тэргүүн шадар сайд, Шадар сайд, Эрүүл мэндийн сайд нар ирсэн байна. Дээр нь Ч.Хашчулуун Үндэсний хөгжил, шинэтгэлийн хорооны дарга, Л.Зоригийг би танилцуулсан байх. Үндэсний хөгжил, шинэтгэлийн хорооны орлогч дарга. Г.Батхүрэл Үндэсний хөгжил, шинэтгэлийн хорооны Хөгжлийн бодлого, стратеги төлөвлөлтийн газрын орлогч дарга, Б.Баярсайхан Гадаад харилцааны яамны Төрийн захиргааны удирдлагын газрын дарга. Д.Идэвхтэн Байгаль орчин аялал, жуулчлалын дэд сайд. Х.Золжаргал Хүнс, хөдөө аж ахуй, хөнгөн үйлдвэрийн дэд сайд, Т.Энхтайван Эрдэс баялаг, эрчим хүчний дэд сайд, Ч.Куланда Боловсрол, шинжлэх ухааны дэд сайд, н.Баасанхүү Батлан хамгаалахын дэд сайд, н.Цогтбаатар Гадаад харилцааны яамны Төрийн нарийн бичгийн дарга, Т.Очирхүү Сангийн дэд сайд нар нэмж ирсэн байна. Ийм бүрэлдэхүүнтэйгээр Үндсэн чиглэлийг хэлэлцэхээс өөр аргагүй байна.


Сангийн сайдын тухайд, энэ Азийн орнуудын Сангийн сайд нар нь өөрсдөө зөвлөлгөөн хийгээд байгаа учраас өөрчилж болохгүй байгаа юм байна. Хуралдаан даргалахыг. Т.Энхтайван сайд. 


Т.Энхтайван: - Манайд энэ газрын тосны түүхий эдийг шинжилдэг тоног төхөөрөмж одоогоор байхгүй байна. Хайгуулын ажил явуулж байгаа. Гол нь Хятадын компаниуд бидний л шинжилгээний юмыг үндэслэж авч байгаа. Цаашдаа бид дотооддоо Газрын тосны агентлагийн дэргэд лаборатори байгуулах ажлыг. Яах вэ ер нь төсөв рүү суулгаад хэрэгжүүлэх гэж байгаа боловч бас улсын санхүү, хөрөнгө мөнгөний чадавхитай холбогдоод, бас ирэх жилийн төсөв төлөвлөгөөнд суулгасан юм үнэндээ байхгүй. 


Юуны өмнө бид энэ Замын-Үүд дээрх шингэн түлш шилжүүлэн ачуулах тоног төхөөрөмжийг шинэчлэх тал дээр 12.0 тэрбум төгрөгийн өртөгтэй ажлаас 2010 онд 1.5 тэрбумыг суулгаад явж байгаа. Ийм л ажил ойрын үед байгаа. Үндсэн чиглэлд юм бий. Ирэх оны хувьд тийм байна.


Д.Дэмбэрэл: - Сайдууд, дэд сайдууд энэ гарч байгаа асуудлыг тодорхой тэмдэглэж аваад, яг оновчтой хариултыг нь өгье. Бид Монгол орны нөхцөл байдал бэрхшээлтэй сул тал, ололттой бүх юмаа мэдэж байгаа шүү дээ. Тийм учраас яг оносон асуултуудад нь тодорхой тодорхой хариулт өгье. Д.Идэвхтэн сайд хариулъя.


Д.Идэвхтэн: - Эрхэм гишүүн П.Алтангэрэлийн асуултад хариулъя. 2010 оны үндсэн чиглэлд аялал жуулчлалыг хөгжүүлэх ерөнхий бодлого болох Хөвсгөл орчмын аялал жуулчлалд төрөөс анхаарал тавих, төвийн бус Хархорин орчимд жуулчдыг хүлээж авах хүчин чадлыг нэмэгдүүлэх утгаар үндсэн чиглэлд орсон. Дорнод бүс, Дорнод аймаг болоод зүүн бүсэд аялал жуулчлалыг хөгжүүлэх чиглэлээр хил дамжсан бүлэг жуулчдыг авах нөхцөлийг бүрдүүлэх ажил өнгөрсөн жилүүдэд хийгдсэн тэрний эхлэл тавигдсан байж байгаа. 


Жишээлбэл, одоо Нөмрөгийн гүүр баригдсан, энэ 9 сарын, 10 сарын 26-нд Нөмрөгийн гүүр хүлээж авах ажил хийгдэнэ. Ингэхээр аялал жуулчлалын дэд бүтэц гэдэг утгаараа бүлэг жуулчид орж ирэх нөхцөл бүрдэж байгаа юм. 2010 онд зүүн бүсэд, ялангуяа Дорнод аймагт хувийн хөрөнгө оруулалтаар жуулчны бааз барих ажлыг дэмжих, орон нутаг аялал жуулчлалын бүтээгдэхүүнээ бэлтгэх энэ чиглэлээр ажиллана гэж ойлгож байгаа. Яг энэ үг үсгээрээ үндсэн чиглэлд ороогүй. Орон нутгийн 2010 оны төсөв, орон нутгийг хөгжүүлэх, орон нутаг өөрийнх нь төлөвлөгөөнд тусгахаар заагдсан байж байгаа.


Өөрөөр хэлбэл 2010 онд зүүн бүсэд аялал жуулчлалыг хөгжүүлэхэд орон нутаг ба хувийн хөрөнгө оруулалтад илүү түлхүү анхаарах, дэмжих ийм агуулгаар явж байгаа гэдгийг хэлэх байна.


Д.Дэмбэрэл: - Д.Дамба-Очир гишүүн асуултаа тавья. Нефть үү, газрын тос уу? Х.Баттулга сайд.


Х.Баттулга: - 2004 оноос хойш өнөөдрийг хүртэл улс орон даяар нийтдээ 1670 орчим километр зам тавигдаад эхэлчихсэн байгаа. Гадна дотны хөрөнгө мөнгө, улсын төсвөөр гээд. Энэ 2009 онд 500-гаад километр зам барьж дуусна гэсэн төлөвлөгөөтэй байсан. Энэ жилд 180-аад орчим километр зам нь тавигдах юм. 


Ер нь цаашдаа бид зам дээр ямар бодлого барих юм бэ гэхээр улсын төсвөөр энэ зам баригдах гэдэг асуудал өөрөө нэг тийм бүтэл нэлээн муутай харагдаад байгаа юм. Хямрал гээд жаахан тайлбар тавьж болно л доо. Гэхдээ ер нь цаашдаа нийт Монгол орон даяар бид Их Хурлаасаа, Засгийн газраасаа бүх аймгуудыг хатуу хучилттай замаар холбоно гээд зарлачихсан байдаг. Энийгээ хэрэгжүүлнэ гэдэг маань 6 мянга орчим километр болж байгаа юм. 6 мянга километр замыг яг өнөөгийн хурдаар тавих юм бол бидэнд 40-50 жилийн хугацаа хэрэгтэй байгаа юм. Тэгэхээр энэ замынхаа концепцийг бид өөрчлөөд, Их Хурлаас бас арай өөр юм гаргамаар санагдаад байгаа юм. 

Одоо жишээ нь бид энэ уул уурхайгаа ашиглана гэж байгаа бол тодорхой хэмжээгээр уул уурхайн бүтээгдэхүүнээрээ зам тавьсан компани эргэн төлөгдөх нөхцөлийг нь баталгаажуулаад өгөхөд компаниуд орж ирээд замаа тавих бололцоотой. Ийм тохиолдолд 2-3 жилийн дотор заавал энэ тэр гэхгүйгээр замууд тавигдах боломж байгаа юм. Энийг Их Хурлаар шийдэх байх гэж бодож байна. Яамдуудаас, манай яамнаас саналуудаа өгөөч ээ гээд. Саналуудыг  хэлэлцээд эхэлчихсэн байгаа. Энэ нь юу гэж байна вэ гэхээр эргэн төлөгдөх нөхцөлөө уул уурхайн бүтээгдэхүүнээр баталгаажуулсан тохиолдолд энэ их олон километр замыг 2-3 жилийн дотор зэрэг тавиад дуусчихна гэсэн. Тэгэхээр бид энэ замынхаа концепцийг өөрчилье гэсэн ийм бодолтой байна.


Д.Дэмбэрэл: - Д.Дамба-Очир гишүүн асуултаа тавья.


Д.Дамба-Очир: - Баярлалаа. Жилийн жилд энэ үндсэн чиглэлийг хэлэлцэж байна. Өнгөрсөн жилийн үндсэн чиглэл бас л хэлэлцээд баталсан. Тэр үндсэн чиглэлийн гүйцэтгэлийг ер нь УИХ дээр ярьдаг юм болов уу, үгүй юм болов уу? Одоо би яагаад энийг асуугаад байна вэ гэхээр Эрдэнэтэд зэс хайлуулах үйлдвэр барих тухай сүүлийн 10 гаруй жил ярьж байгаа юм. Үндсэн чиглэл болгонд суулгаж өгдөг. Засгийн газрын мөрийн хөтөлбөр болгонд суулгаж өгдөг. Өнөөдөр хэрэгжээд юм уу, эхэлчихсэн юм байдаггүй. Техник, эдийн засгийн үзүүлэлтүүд, бүх юмнууд нь боловсрогдчихсон, зураг нь бэлэн болсон байдаг юм. Тэгээд одоо энэ 10 оны үндсэн чиглэлд мөн Эрдэнэтийн зэс хайлуулах үйлдвэр, Оюу толгой гээд бичээд ороод ирж байна. Энэ дээр ерөөсөө Засгийн газар ямар нэгэн хариуцлага хүлээдэг юм уу, үгүй юм уу сүүлд нь. Энэ үндсэн чиглэлүүдээр нь энэ хэрэгжихгүй байна. 


УИХ-ын гишүүн хэдэн хүмүүс ерөөсөө цээжнийхээ пангаар л баахан юм оруулаад байдаг, цаана нь хөрөнгийн эх үүсвэртэй байж энэ арга хэмжээ хэрэгжихээр харагдаж байдаг. Тэгээд энийг УИХ дээр оруулж ирэнгүүтээ нөгөөдөх нь нэг юм батлагдаад гаргадаг, энэ нь хэрэгжихгүй бол энийг хэлэлцэж байх ямар шаардлага байгаа юм бэ? Нэгдүгээрт энийг асуух гэсэн юм. Эрдэнэтийн зэсийн үйлдвэрийн асуудлаар.


Хоёрдугаарт, Улаанбаатарын гэр хорооллын асуудлыг ярьж байна. Эрдэнэт, Дарханы гэр хороолол мөн адилхан яг л ийм проблемтэй байгаа. Яг механикаар өсөж байгаа. Эрдэнэт, Дарханы гэр хороолол бол ерөөсөө хотоосоо гурав, дөрөв дахин том болчихсон, дэд бүтцүүд нь бас хөгжихийн арга байхгүй болчихсон. Ингэхээр гэр хорооллын асуудлуудыг энэ ус, зам, доторх дэд бүтцийн асуудлуудыг энэ дотор оруулж өгөх боломжгүй юм уу гэж бас асуух гэсэн юм. Энэ Эрдэнэт, Дарханы асуудлыг.


Гуравдугаарт нь, би техник мэргэжлийн сургуулийн асуудлыг ярих гэж байна. Засгийн газрын мөрийн хөтөлбөрт орчихсон байгаа. Хоёр намын мөрийн хөтөлбөр ч орсон байгаа. Айл өрх бүрийн хүүхдүүдээс нэг нэг хүүхдийг техник мэргэжлийн сургуульд сургана гээд. Өнөөдөр тэр хүүхдүүдийг  сургах материаллаг бааз нь алга байна. Өнөөдөр боловсон хүчин нь алга байна.  Техник тоноглол нь ч алга байна. Тэгэхээр энийгээ Боловсролын яам шийдэх гэсэн тийм бодол байна уу? Эрдэнэтэд гэхэд ерөөсөө ганц техник мэргэжлийн сургууль байдаг, нураад унах гэж байгаа сургууль байгаа. 1200 хүүхэд гурван ээлжээр ажиллаж байдаг. Ийм л байж байгаа. Эрдэнэтийн техник мэргэжлийн сургуульд өнөөдөр нэг төгрөг ч тавиагүй л байж байна. Тэгэхээр энэ талаар надад хэлж өгөөч ээ.


Дөрөвдүгээрт нь, би ганц асуудал асуух гэсэн. 100 мянган айлын орон сууц гээд ярьж байна. Энэ дотор чинь ерөөсөө Эрдэнэтэд босгон тэр 7 дугаар хороолол, 8, 9, 10 дугаар хороолол гээд баахан хорооллуудын жагсаалтууд байдаг юм. Энэ орсон байдаг юм болов уу, үгүй юм болов уу гэдгийг би тодруулах гэсэн юм. Эрдэнэтийн гэр хорооллын дэд бүтцийн асуудлыг нь шийдэхгүй бол Улаанбаатарын араас одоо яг утаа нь тийм болж байгаа. Айлуудад дэд бүтцийг нь хүргэж өгөхгүй бол байдал аягүй хүндэрч байгаа юм. Ингээд ийм 4 асуудлууд асуух гэсэн юм. Баярлалаа.


Нэг юм хэлэх гэсэн юм. Таван УИХ-ын гишүүн өмнө нь үг хэлэх гэж байгаад хасагдсан, тэр гишүүдийг УИХ-ын дарга үг хэлүүлэх боломж гаргавал зүгээр юм болов уу гэж хэлэх гэж байна. Баярлалаа, Дэгийн хуулийн дагуу.


Д.Дэмбэрэл: - Яах вэ сүүлд нь үгээ хэлнэ. Бололцоо олгоно. Хариулъя. Зэсийн асуудлыг хэн хариулах вэ?


Б.Долгор: - Х.Золжаргал сайд хариулна.


Х.Золжаргал: - Эрдэнэтийн үйлдвэр, технологийн паркийн зэс хайлуулах үйлдвэрийн асуудлаар асуулаа. Эрдэнэтийн үйлдвэр, технологийн паркийг байгуулах техник, эдийн засгийн үндэслэл нь боловсруулагдаад дуусчихсан байсан. Харин энийг цааш нь хэрэгжүүлэх, гадна дотны хөрөнгө оруулалтын сонирхлыг татахад эрх зүйн байдал нь зохицуулагдаагүй, баталгаажаагүй байсан. Одоо УИХ-д Үйлдвэр, технологийн паркийн хуулийг өргөн барьчихсан байгаа. Энэ хууль батлагдаад эхлэхээр тэнд хөрөнгө оруулж, бизнесийн үйл ажиллагаа явуулах эрх зүй нь бүрдэж, энэ зэс хайлуулах үйлдвэр байгуулагдах байх. Мөн улсын төсвөөс тодорхой хэмжээгээр гадны зээл тусламжаар дэд бүтцийнх нь асуудлыг шийдвэрлэж өгөхөөр тусгагдсан байгаа. Тэгээд эрх зүйн орчин бүрдсэний дараа ажил эхэлнэ.


Д.Дэмбэрэл: - Ноднин үндсэн чиглэл, зэс хайлуулах үйлдвэр гэж орсон юм уу?


Х.Золжаргал: - Монгол Улсын хэмжээнд 4 үйлдвэр технологийн паркийн техник, эдийн засгийн үндэслэл хийгдсэн байгаа. Энэ нь жил болгон тусдаг байх. Тэгэхдээ нөгөө паркийн хууль нь гараагүй байгаа л даа, одоогийн байдлаар.


Д.Дэмбэрэл: - Одоо болно. Тэр асуултуудынхаа дараачийнхийг нь хариулъя. Дараачийнхийг нь хэн хариулах гэж байна.


Б.Долгор: - Х.Баттулга сайд хариулна. Орон сууцны хороололтой холбоотой асуудал. Дараа нь Ч.Куланда сайд хариулна.


Д.Дэмбэрэл: - Х.Баттулга сайд. Энэ сайдууд юмаа тэмдэглэж байгаад.


Х.Баттулга: - 2004 онд 40 мянган айлын орон сууц хөтөлбөр зарлагдаад, одоо 2009 оны 10 сарын 1-ний байдлаар үндсэндээ 40 мянган айлын орон сууц баригдаад дууссан. Бид Засгийн газарт тайлангаа тавьсан. Одоо дутуу баригдаад байгаа нийтдээ 29 мянга орчим орон сууц байгаа. Үүнээс ерөнхийдөө 80.0-аас 90.0 хувийн гүйцэтгэлтэй 4 мянга орчим айлын орон сууц байна. Энэ бэлэн болсон байрыг бид тодорхой хэмжээгээр эргэлтэд оруулаад, энэ гацааг гаргаад эхэлчих юм бол цаашдаа Улаанбаатар хотод, мөн аймгийн төвд 100 мянган айлын орон сууцны хөтөлбөрийг дахиж зарлая гэсэн бодолтой байна. Гэр хороолол гэхэд нийтдээ 160-аад мянган айл байдаг. Энэ гэр хорооллыг орон сууцжуулахыг биднээс хүсэж байна. 


Д.Дэмбэрэл: - Ч.Куланда сайд.


Ч.Куланда: - Техник мэргэжлийн сургууль гэдэг нь одоо мэргэжил сургалтын үндэсний төвийн асуудлыг тавьж байгаа байх гэж бодож байна. Тэгээд ирэх оны үндсэн чиглэл төсөвт байшин барилгыг нэмж барих асуудал дээр ямар нэгэн тоо тавигдаагүй байгаа. 


Ер нь Боловсролын яам мэргэжил сургалтын үндэсний төвийг хөгжүүлэх чиглэлд нэлээн ажиллаж байгаа. Тухайлбал одоо мэргэжил сургалтын үндэсний төвийг хариуцсан агентлаг саяхан байгуулагдсан. Орон тоо нь батлагдсан. Удахгүй үйл ажиллагаандаа орно. Мөн Мянганы сорилтын сангаас энэ салбарт объёмыг нь нэмж 50.0 сая ам.долларын дэмжлэг үзүүлсэн байгаа. Дээд боловсролын чанарын асуудал дээр мэргэжил сургалтын үндэсний төвийг хөгжүүлэх асуудал зайлшгүй холбоотой. Мөн Боловсролын яамнаас энэ чиглэлээр мэргэжил сургалтын үндэсний төвийг дэмжих үүднээс зарим банкнуудтай, бас зарим чанаргүй сургуулиудыг мэргэжил сургалтын үндэсний төв болгон, ажиллахад нь дэмжлэг үзүүлэх бодлогууд явагдаж байгаа. 


Эрдэнэтийн хувьд таны асуултад тодорхой хариулах юм бол ямар нэгэн эдийн засгийн болон хөрөнгө оруулалт ирэх оны төсөв төлөвлөгөөнд тусгагдаагүй байгаа. Багш нарын мэргэжлийг дээшлүүлэх чиглэлд зөвлөмж хөтөлбөрүүдийг хэрэгжүүлэх, олон улсын байгууллагууд бас нэлээн анхаарал тавьж, хөрөнгө мөнгө гаргахаар болсон байгаа.


Д.Дэмбэрэл: - Д.Дамба-Очир тодруулаад асуучихъя.


Д.Дамба-Очир: - Эрдэнэтийн зэс хайлуулах үйлдвэрийн асуудал энэ аж үйлдвэрийн паркийн хуультай ямар ч холбоогүй. Тийм учраас энэ нь эхлээд явах ёстой юм. 


Хоёрдугаарт нь, миний асуусан юм гэр хороолол, Эрдэнэт, Дарханы гэр хорооллын дэд бүтцийн асуудлуудын талаар хариулт авах гэсэн юм. Энэ асуусан асуултаар. 


Гуравт нь, би дахиад хэлэх гэж байна. Эрдэнэтийн техник мэргэжлийн сургууль гэдэг бол, би дахиад хэлж байна. Байшин барилга нь хүүхэд сургаж болохгүй гээд актлагдаад, бүр сургаж болохгүй гэсэн акт тавигдчихсан, улсын байцаагчийн акт тавигдчихсан байшин барилга байгаа байхгүй юу, өнөөдрийн байдлаар. Тийм учраас энд нь их тодорхой хариулж өгөөч ээ гэж. Миний асуусан асуултуудад ерөөсөө тодорхой хариулт өгөхгүй байна. Эсвэл өөрсдөө ерөөсөө мэдэхгүй байгаад байна уу, эсвэл яагаад байгаа юм би ерөөсөө ойлгохгүй байна.


Улаанбаатарын дэд бүтцийн гэр хорооллын дэд бүтцийн асуудлаар энд суулгачихсан байна. Дархан, Эрдэнэтийн асуудлаар суулгах боломж байна уу, үгүй юу гэдгийг би дахиад асуух гээд байна л даа.


Д.Дэмбэрэл: - Х.Баттулга сайд. Уг нь гэрээний асуудлыг хариулаад л байх шиг байсан. Тодруулаад.


Б.Долгор: - Эрдэнэтийн зэс хайлуулах үйлдвэрийн хувьд, УИХ-ын гишүүдийн саналаар тухайн асуудал бас тусгагдаж байсан. Гэхдээ манай Эрдэнэтийнхний тайлбараар бол 68.0 хувийн татвартай холбоотойгоор зэс хайлах үйлдвэрийг барих тийм эдийн засгийн боломж гараагүй гэж үзэж байгаа. 


Үнэхээр 68.0 хувийн татвар авснаас шалтгаалаад, уг нь 68.0 хувийн татварыг анх гаргахдаа зэс хайлах үйлдвэр зэрэг байгуулах боломж нөхцөлийг бүрдүүлэх үүднээс хийсэн гэж тайлбарлаж байгаа боловч ийм боломж санхүүгийн хувьд гараагүй гэсэн тайлбартай байгаа. 


Улаанбаатар хотын гэр хорооллоос гадна хот болоод аймгийн төвүүдийн гэр хорооллын дэд бүтцийг сайжруулах, төслийг боловсруулах, гэр хорооллын доторхи зам, цэвэр усны шугам гэрэлтүүлэг зэрэг ийм дэд бүтцийн асуудлуудыг шийдвэрлэх ажлыг үргэлжлүүлнэ гэж 13-ын 18-д заасан байгаа. Тэгээд энэ хүрээндээ ямар хотууд дээр юу хийгдэх вэ, ямар аймгийн төвүүд дээр юу хийгдэх вэ гэдэг асуудлууд нь одоо тодорхой болж гарах учиртай юм.


Д.Дэмбэрэл: - Х.Баттулга сайд нэмэх үү. Түрүүн хариулсан даа. Х.Баттулга.


Х.Баттулга: - Түрүүн хэлсэн. Түрүүчийн 40 мянга ч гэсэн хөдөө аймаг, Эрдэнэт, Дарханд баригдсан шүү дээ. Одоо тэгэхээр бидний яриад байгаа 100 мянга бол 80.0, 20.0 гэсэн харьцаагаар явна. 20.0 хувийг нь аймгууд, бусад  хотууд гэж. Мэдээж ингээд энэ орон сууцны асуудал ярихад дэд бүтцийн асуудлууд нь яригдана. Түрүүний хэлсэн тэр заалтад орчихсон байж байгаа л даа.


Д.Дэмбэрэл: - Зэсийн талаар үндсэн чиглэлд нэг ийм юм яриад байхаа болиод зэсийн үйлдвэр байгуулах тогтоолоо УИХ баталчихъя л даа. Д.Дамба-Очир гишүүн санаачилга гаргаад, гишүүдтэйгээ нийлээд. Тэгэхгүй бол наадах чинь ингээд үндсэн чиглэлд орсон болоод нэг бүдэг бадаг юм явсаар байгаад дуусна. 


Нефть шатахууны хувьд хамгийн том асуудал тэр байгаа юм. Нефть боловсруулах үйлдвэр байгуулах тухай Засгийн газрын хөтөлбөрт байгаа шүү дээ. Шийдвэрийг нь гаргаж өгье л дөө. Шийдвэрүүдээ бид гаргаад өгөхгүй, тэгээд дараа нь зүгээр суугаад байгаа чинь бид бас дутуу л ажиллаад байна. 


Засгийн газар санаачлахгүй бол УИХ энэ хоёр асуудлыг л шийдэхэд энэ үндсэн чиглэлийн гол цөм нь болоод, том асуудал дээр асуудал төвлөрөөд явчих байгаа юм. О.Чулуунбат гишүүн асуултаа тавья.


О.Чулуунбат: - Баярлалаа. Тэгэхээр миний ойлгож байгаагаар Монгол Улсын эдийн засаг, нийгмийг 2009 онд хөгжүүлэх үндсэн чиглэл энэ танилцуулгаас харахад биелсэнгүй гэсэн ойлголттой байна. 


Тэгэхээр Засгийн газар юуны өмнө үндсэн чиглэлийг энэ оны үндсэн чиглэлийг биелүүлээгүй гол шалтгаан юунаас болов, бид нар юун дээр алдав, яах ёстой байсан юм бэ гэдэг талаар ер нь судалгаа шинжилгээ хийсэн үү? Дүгнэлт гаргасан уу? Би тэрийг одоо энэ оруулж ирж байгаа материал дээрээс олж харсангүй. 


Одоо энэ дэлхийн эдийн засгийг хараад байхад энэ хямралтай байгаа мөртлөө зөв бодлого явуулаад, зөв үндсэн чиглэлээ хэрэгжүүлээд эдийн засгаа унагаахгүй, улсынхаа орлогыг доошлуулахгүй ийм орнууд зөндөө байна шүү дээ. Ялангуяа энэ Хятадыг тойрсон эдийн засаг бүгдээрээ энэ Хятадын том зах зээл дээр түшээд, эсвэл эндээс зүүгдээд гэх юм уу, чирэгдээд гэх юм уу их бага хохиролтойгоор энэ хямралаас гарахаар ийм юм харагдаад байна л даа. Тэгтэл манайх өнөөдөр бас Хятадтай хамгийн том арилжаа наймаатай, худалдаа, эдийн засгийн харилцаатай мөртлөө бид хамгийн их хохирсон, хямралд хамгийн их нэрвэгдсэн оронд ороод байна.


Тэгэхээр энэ дээр их том дүгнэлт Засгийн газар хийсэн баймаар юм. Би тэрийг сонсмоор байна, нэгд. Тэгээд 2010 оны үндсэн чиглэлийг бид тодорхойлохдоо тэр дүгнэлтээсээ харж байгаад тодорхойлох ёстой шүү дээ. Тэгж байж бид байгаа зөв буудахгүй бол ахиад ингээд баахан мөрөөдлийн жагсаалт оруулаад ирэхээр чинь Засгийн газар ийм жижиг микро юмаар бас нэг их оролдоод байх шаардлагагүй гэж би бодоод байна л даа. Нэгдүгээр асуулт энэ байна. 


Бид ер нь хямралд орсны дараахан оны 2, 3 сард Их Хурлын ээлжит бус чуулган хэлэлцсэн шүү дээ. Тэр үед Их Хурал ерөнхийдөө тодорхойлсон байгаа. Бид юунаас болоод хямралд ороод байна вэ. Засгийн газар яах ёстой юм бэ гээд. Гол нь мөнгө хөрөнгийн дутагдалд орсноос бид энэ хямралд орсон гэж үзсэн шүү дээ. Тэгээд 1.5 их наядыг зах дээр босгоо, энийг эдийн засаг руу оруул, заавал төсвөөр дамжуулж оруулах нь гол нь биш шүү дээ. Банкуудаар дамжуулаад, эдийн засаг руу л оруулж байх ёстой гэсэн ийм үүрэгтэй ажиллаж байгаа гэж ойлгож байгаа. Тэндээс өнөөдөр гүйцэтгэл бас л нэг их сайн харагдаж өгөхгүй байгаа юм. ОХУ-тай том мөнгө тохиролцсон, одоо болтол орж ирээгүй л байна, гүйцэтгэлээр. Хятад улстай бас том мөнгө тохиролцоно гэсэн одоо болтол орж ирээгүй. Тэгэхээр энэ юунаас болоод энэ том мөнгөнүүд гацаад байгаа юм бэ, яагаад орохгүй байна гэсэн асуулт байна.


Гурав дахь нь, би түрүүн хэлсэн, энэ нэг баахан бизнесийн юм уу мөрөөдлийн ийм жагсаалт болоод байна, Засгийн газар ер нь энэ бизнесээсээ гарч болохгүй юм уу, би ийм зарчмын асуулт асуумаар байх юм. Засгийн газар л энэ бизнест ороод, энэ техник, эдийн засгийн үндэслэлийг нь Засгийн газар хийнэ, энэ гэрээг нь Засгийн газар байгуулна гэвэл яг энэ Оюу толгойтой адилхан 3-10 жил үргэлжилнэ. Засгийн газар бизнест байх юм бол нөгөө манай авлигал, хээл хахууль чинь байдгаараа байгаад л байна. Тэгэхээр Засгийн газар ер нь ийм зарчмын дүгнэлт хийхгүй юу. Ер нь бизнесээс холдъё, төсвийг энэ яамдад хуваадагаа больё, тэр ард иргэд нь өөрсдөө төсвөө зохиогоод тэгээд төсвөө хэрэгжүүлдэг, зарцуулдаг ийм эрх мэдлийг нь орон нутагт өгье гэсэн ийм юм яриад байгаа шүү дээ. Өнөөдрийн орж ирж байгаа үндсэн чиглэлээр бол бүгдийг нь Засгийн газар бүгдийг нь татвараараа төвлөрүүлж аваад, буцаагаад Засгийн газар хэдэн яамдын түшмэдүүд бүгдийг нь буцааж хуваахаар ийм л бодлого орж байна л даа. Энэ дээрээ өөрчлөлт хийх болоогүй юм уу гэсэн ийм гурван асуулт байна баярлалаа.


Д.Дэмбэрэл: - Хэн хариулах вэ? Б.Долгор сайд хариулах уу? Одоо энэ зангидаж хариулах хүн байхгүй болчихоод байна л даа. Шадар сайд хариулах уу, бодлогын юм яригдаад. 2009 оны үндсэн чиглэл биелсэн юм уу, ямар дүгнэлт хийсэн бэ гэдгийг. Б.Долгор сайд. (10:15-12:00 Ц.Нарантуяа)

Б.Долгор: - Энэ номын 59 дүгээр хуудаснаас эхлээд 2009 оны үндсэн чиглэлийн биелэлт ямархуу байгаа талаарх дүгнэлтүүд байгаа л даа. Макро эдийн засгаас эхлээд Хүний хөгжлийн бодлого гээд энэ бүх юмнууд нь тусгагдсан байгаа. Тэр дээр хамгийн гол нь бас санхүү, эдийн засгийн хүндрэлтэй холбоотойгоор эдийн засгийн бодит өсөлт, төлөвлөсөн хэмжээнээс буурсан. Мөн хүний хөгжлийн чиглэлээр бас хэрэгжүүлэх ёстой зарим зорилтууд маань тодорхой хэмжээгээр биелэлттэй боловч бас зарим зүйл дээр дутагдалтай байгаа талаар дурдсан байгаа. 

Тэгэхээр ерөнхийдөө Улсын Их Хурлын 2009 оны 22 дугаар тогтоолоор 2009 оны үндсэн чиглэлийг биелүүлэх асуудал дээр гарч байгаа хүндрэл, бэрхшээлүүдийг авч үзээд, энэ үндсэн чиглэлийн бодлогыг ямархуу маягаар өөрчилж, хэрэгжүүлэх вэ гэдэг энэ шийдвэрийг гаргасан гэж бид ойлгож байгаа. Тэгэхээр үндсэн чиглэлийн маань биелэлт бол бүхэлдээ энэ 22 дугаар тогтоолтой хамтдаа гарч ирж байгаа. Түрүүн бас хариулсан. Үндсэн чиглэлийн биелэлт энэ 22 дугаар тогтоолын биелэлттэй хамтад нь авч үзээд одоогийн байдлаар гаргахад 70.0 орчим хувийн биелэлттэй байна гэсэн. Урьдчилсан дүнгээр ийм зүйл гарч байгаа. Тэгэхээр биелэгдэхэд учирсан гол хүндрэл нь эдийн засгийн бодит өсөлттэй холбоотой, санхүү, эдийн засгийнхаа байдалтай холбоотой байсан гэдгийг гишүүд маань ойлгож байгаа байх. Санхүү, эдийн засгийн байдалтай холбоотой асуудал дээр Т.Очирхүү сайд илүү тодруулж хариулна. 

Д.Дэмбэрэл:- 1.5 их наяд. Тэрэнд хариулъя. Т.Очирхүү сайд
Т.Очирхүү: - О.Чулуунбат гишүүний хоёр асуултад хариулъя. Нэгдүгээрт, Санхүүгийн хүндрэл, бэрхшээлийг даван туулах арга хэмжээний тухай төлөвлөгөөнд орсон асуудлын биелэлтийг асууж байна. 1.5 тэрбумын асуудал байгаа. Хятад, Оросын зээлүүдийн асуудлыг асууж байна. Тэр хэсгээр нэг багцлаад хариулъя. 

Нэгдүгээрт, Хятад, Орос хоёртой зээлийн асуудлыг ярьж байгаа. Хятад, Орос хоёроос хэлж байгаа нөхцөлүүд дээр хоёр л хүндрэлтэй асуудал байна. Хүүгийн түвшин их өндөр, богино хугацааны зээл Оросоос байгаа. Хятад дээр бол төслүүд дээр нилээн яриатай. Дээрээс нь төслүүдийн сонгон шалгаруулалт явж байгаа. 300.0 сая дээр бол, мөн 3.0 тэрбумын асуудал байдаг юм. Тэр дээр мөн төслүүд өгөөд тэгээд хоёр улсын Засгийн газрын байгууллагууд хоорондоо төслүүд дээр яриад ингээд явж байгаа. Ерөөсөө ямар нөхцөлүүд байна гэхээр Засгийн газрын баталгааны асуудлыг хэлдэг. Засгийн газрын баталгаа хэрвээ гаргах юм бол хүү болон хугацааны хувьд харж үзэх бололцоотой гэсэн зүйлийг хэлдэг юм. Гэтэл бидэнд өнөөдөр хоёр хязгаарлалт байгаа. 

Нэгдүгээрт, Төсвийн тухай хуульд Монгол Улсын Засгийн газар ямар нэгэн арилжааны нөхцөлтэй зээлд баталгаа гаргахыг хориглосон байгаа. Энэ хоригийг бид нар давж чадахгүй. 

Хоёрдугаарт, Олон Улсын Валютын Сантай бид 18 сарын хөтөлбөртэй байгаа. Тэгэхээр энэ хөтөлбөрийнхөө хүрээнд бидэнд ерөөсөө 200.0 сая долларын хэмжээний лимиттэй, хязгаарлалттай байгаа. 200.0 сая доллараасаа, манай гишүүд мэдэж байгаа 75.0 орчим сая долларыг бид алтны санхүүжилтэд аваад бондоор санхүүжүүлсэн. Ингээд байж байгаа. Эхний хэсгээр ийм зүйл хариулах юм. 

Хоёр дахь хэсэг дээр төсөвтэй холбогдсон асуудал байгаа юм. Тэгэхээр төсвийг О.Чулуунбат гишүүн хэлж байгаа юм байна. Ерөөсөө орон нутгийн төвлөрөл үүсгээд орон нутагт нь захиран зарцуулах эрхийг нь өгөөд, орлогын төвлөрөл гэдэг юм уу, орлого төвлөрүүлэлтээ өөрсдөө хийгээд явах тийм концепци хаана байна вэ? Засгийн газар ерөөсөө аль юм болгонд бүх юмыг ингэж төвлөрүүлж зохицуулалт хийх вэ гэж ингэж асууж байгаа юм байна. Тэгэхээр бид Төсвийн байгууллагын удирдлага, санхүүжилтийн тухай хууль, Нэгдсэн төсвийн тухай хуулийг шинэчилж байгаа. Энэ хоёр хууль нэгдээд Төсвийн удирдлага, зохицуулалтын тухай хуулийн төсөл бэлэн болж байгаа. Энийг энэ намрын чуулганд өргөн барихаар байгаа. 

Төсвийн хуульд зарчмын цоо шинэ концепциор нэг хуулийн төсөл бэлдсэн. Тэр нь Төсвийн тогтвортой байдлыг хангах тухай хууль байгаа. Улсын Их Хурлын гишүүд энийг бусдаас хамаагүй илүү ойлгож байгаа. Яагаад гэвэл 2009 оны төсөв дээр гурван удаагийн тодотгол хийсэн. Их Хурлын гишүүдийн өмнө макро эдийн засгийн үзүүлэлтүүдийг тогтвортой болгох, төсвөө тогтвортой болгох, хамгийн хүнд асуудлууд тулгарч байсан учраас хямралыг ямар нэгэн савлагаагүйгээр, төсөвт сөрөг нөлөөлөлгүйгээр цаашид авч явах нь Монгол орны эдийн засагт ирээдүйтэй юм байна гэсэн ийм концепциуд гарч ирж байгаа. Тэрний дагуу Төсвийн тогтвортой байдлыг хангах хуулийн төсөл бэлэн болсон. Энийг мөн түрүүчийн хэлсэн хуультай хамтад нь өргөн барихаар ажиллаж байгаа. Ийм л байгаа. Орон нутгийн төсвийн эрхийн асуудал бас тэнд байгаа. Гэхдээ бидний концепци эцсийн байдлаар бэлэн болсон нөхцөлд энэ асуудлыг хэлье. Одоохондоо энэ 2010 ондоо бид санхүүгийн хямралтай байгаа гэдгийг эрх биш бодолцож, эрх зүйн орчноо тооцож бүрдүүлэхгүй бол болохгүй гэсэн зарчимтай байгаа. Баярлалаа.

Д.Дэмбэрэл: - А.Тлейхан гишүүн асуултаа асууя. 

А.Тлейхан: - Баярлалаа. Тэгэхээр Их Хурлын тухай, Их Хурлын хуралдааны дэгийн тухай хуулийн заалт байдаг. Үндсэн чиглэл, төсөв хэлэлцэхдээ Засгийн газар бүрэн бүрэлдэхүүнээр байна гэсэн. Өнөөдөр ингээд харж байхад Засгийн газрын 30.0 хувь хүрэхгүй л бүрэлдэхүүнтэй байгаа юм байна. Тэгэхээр энэ байдлыг харгалзаад бид Засгийн газар энэ асуудалд ач холбогдол өгөх ёстой. Их Хурал хуралдаж байхад Засгийн газар бусад асуудлаа зохицуулж энэ Хуралд бүрэн бүрэлдэхүүнээр оролцох ёстой гэсэн ийм байр суурьтай байгаа. Түрүүн манай хүмүүс хэлсэн. Тэрийг би Засгийн газар бүрэн бүрэлдэхүүнээрээ орж иртэл энэ Хурлаас завсарлага авахыг хүсэж байна. Манай бүлэг завсарлага авахаар хоорондоо ярьж тохирсон гэдгийг хэлье. Завсарлага авъя. 

Д.Дэмбэрэл: - Юун завсарлага вэ? /Микрофонгүй ярив./ 

Засгийн газарт буцаая гэж үү? Буцаах эсэх асуудлаар хуралдана гэж байгаа юм уу? МАХН-ын бүлэг Засгийн газрын оруулж ирсэн 2010 оны үндсэн чиглэлийг буцаах эсэх асуудлыг ярихаар завсарлага авъя гэж байна. Ямар хугацаанд ярих юм? Өнөөдөр бүтэн үү? Улсын Их Хурал бол үндсэн чиглэл, мөнгөний бодлогын анхны хэлэлцүүлгийг хийсний дараа төсөв хэлэлцэж эхэлдэг шүү. Тийм учраас үндсэн чиглэлийг бол. Ирэх долоо хоногт ингэмээр байна. Гишүүд ээ. Энэ үндсэн чиглэл, мөнгөний бодлогын анхны хэлэлцүүлгийг хийх боломжийг хангамаар байна. Хэрэв тэгэхгүй юм бол наадах чинь дараагийн 2 дахь долоо хоног, 3 дахь долоо хоног руу ороод төсөв хэлэлцэхгүй саатаад байх тийм байдалтай байгаа шүү. Наадахыг чинь буцаах эсэхийг зөвлөлдөхөд тийм бүтэн өдрийн цаг байдаг юм уу? Д.Лүндээжанцан дарга, яасан? Д.Лүндээжанцан дарга. Намын бүлэг Засгийн газрын үндсэн чиглэлийг буцаах эсэх асуудлыг ярихаар завсарлага авъя гэж тэнд А.Тлейхан гишүүн, дараа нь Г.Занданшатар ярьж байна. 

Д.Лүндээжанцан: - Ингэе дээ. Энэ дотор баахан асуудал гарч харилцан ойлголцол, мэдээлэл энэ тэр дутуу дулимаг байх талаасаа бас энэ үндсэн чиглэлийг бүтээлчээр хурдан шуурхай цаг хугацаанд нь хэлэлцэхэд бэрхшээл учирч магадгүй юм шиг байна. Тийм учраас бид аль болохоор үндсэн чиглэл, мөнгөний бодлогынхоо хэлэлцэх эсэхээ шийдээд, төсөв рүү ордог учраас 15.00 цаг хүртэл, одоо ингээд шууд бүлгийн гишүүд нэг цуглаад, ер нь Их Хурлын даргыг бас урьж байна. Бүлгийнхээ хуралд. Нэг цуглаад тэгээд буцаж орж ирээд үргэлжлүүлбэл яасан юм бэ гэсэн саналтай байна. 

Д.Дэмбэрэл: - Тэгвэл үдээс хойш 15.00 цагаас энийг хэлэлцэнэ гэж ойлгоё. Тэр Засгийн газрын цаг дээр энийг хэлэлцээд явна шүү. 15.00 цаг хүртэл завсарлага. МАХН-ын бүлэгт завсарлага өглөө. 

Өглөөний хуралдаан 12 цаг 10 минутад завсарлаж, үдээс хойшхи хуралдаан 15 цаг 25 минутаас үргэлжлэв.

Д.Дэмбэрэл: - Гишүүд танхимдаа оръё. Суудлаа эзэлье. Хэвлэл мэдээллийнхэн орж болно. Тэртээ тэргүй өглөөний ирцээр хурлаа үргэлжлүүлэх хангалттай хууль зүйн үндэслэл, бололцоотой байж байна. Сайдууд, ажлын хэсгийн сайд, дарга нар орж ирье. 

Хуралдаанаа үргэлжлүүлье. Д.Лүндээжанцан дарга.

Д.Лүндээжанцан: - Тэгэхээр Эдийн засаг, нийгмийг хөгжүүлэх үндсэн чиглэл бол манай эдийн засгийн бодлогын үндсэн баримт бичиг, төсвийг зохиох, батлах гол үндэс болно. Энэ удаагийн үндсэн чиглэл 2010 оны үндсэн чиглэлд манай бүлгийн гишүүд асуух зүйл маш олон, мөн дорвитой өөрчлөлт, эдийн засгийн тулгамдсан зангилаа асуудлуудыг суулгаж өгөх ёстой гэсэн ийм байр суурьтай байгаа. Тэгэхээр энэ хэлэлцүүлэгт Засгийн газрын гишүүд бүрэн бүрэлдэхүүнээрээ байх шаардлагатай гэж үзэж байна. 

Хоёрдугаарт, 2009 оны үндсэн чиглэлийн гүйцэтгэлийн урьдчилсан дүнг Сангийн сайд Улсын Их Хурлын чуулганы хуралдаан дээр танилцуулах ёстой гэж үзэж байна. Учир нь энэ онд 380-аад асуудал жагсаалтад орсон байгаа. Тэрнээс хэд нь биелээд байгаа юм? Хэд нь дараа жил үргэлжлэх ёстой юм? Энэ залгамж холбоо зайлшгүй шаардлагатай байна. Ийм учраас Их Хурлын олон гишүүд асуулт тавихаар нэрээ өгсөн байгаа. Иймд бид хэлэлцүүлгийг дараа долоо хоногийн пүрэв гаригт үргэлжлүүлэх ийм саналтай байгаа юм. Одоо бол Засгийн газрын цаг байна. Ийм учраас бид пүрэв гаригт олон талаас нь энэ асуудлыг үндсэн чиглэлийн асуудлыг ултай, суурьтай, үндэслэлтэй, төсөвтэй нь уялдаа холбоотойгоор мөнгөний бодлоготойгоо мөн хамтаар, хөдөө, орон нутаг, хот суурин газар ард, иргэдийн маань өнөөгийн амьдралын байдал, Монгол Улсын хөгжлийн бодлого, энэ бүхэнтэй нягт уялдаатайгаар авч үзэх олон асуудлууд байгаа учраас хэлэлцүүлгийг дараагийн пүрэв гаригт үргэлжлүүлэх саналтай байна. 

Д.Дэмбэрэл: - Тэртээ тэргүй Засгийн газрын цаг эхэллээ. Тэгэхээр дараагийн пүрэв гаригт үргэлжлүүлэх нь зайлшгүй ийм байдалтай боллоо. 2009 оны үндсэн чиглэлийнхээ дүнгийн талаар Засгийн газар бас нэмэлт мэдээлэл хийе. Одоогийн оруулж ирсэн цэнхэр номонд байгаа 2009 оны дүн чинь хэр зэрэг биелэж байгаа юм? Өглөөний асуусан асуултаас харахад тэр дүнг нэлээн нэхээд байгаа. Сангийн сайд энэ талаар пүрэв гаригийн хуралдаанд зориуд мэдээлэл бичиж тараадаг юм уу, Их Хуралд энэ дүнгээ танилцуулна гэж байгаа. Ямар хэлбэрээр танилцуулдаг юм. Танилцуулж өгөөд тэгээд 2010 оныхоо үндсэн чиглэлийг үргэлжлэн хэлэлцүүлээд явуулъя. 

Засгийн газрын нэлээд гишүүд бас хөдөө ажиллаж байгаа. Зарим нь гадаадад ажиллаж байгаа. Томилолттой ийм зүйлүүд нэлээн байх шиг байна. Пүрэв гаригийн хуралдаанд Засгийн газрын гишүүд өөрсдөө бүрэн бүрэлдэхүүнээрээ ирэх хэрэгтэй. Энэ бас нэг чуулганы бэлтгэлийн нэг тал хангагдахгүй яваад байгаа. Гишүүд дахин дахин шаардаад байгаа нь зүй ёсны юм байгаа. Засгийн газрын гишүүд орж ирэхгүй болохоор хэнээс асууж, ямар хариулт авч, яаж бид бодлого гаргах вэ дээ. Энийг Засгийн газрын гишүүд, ер нь үндсэн чиглэл, төсөв хэлэлцэх үед Засгийн газрын гишүүд гадаадад явдгаа болимоор байна. Дотоодын томилолтыг ч гэсэн цэгцэлмээр байна. Өөрсдөө сууж асуудлаа төсвөө гаргуулж ав. Өөрсдөө сууж үндсэн чиглэлээ гаргуулж ав. Зүй ёсны шаардлага гэж үзэж байна. Өнөөдрийн энэ чуулганы хариултууд бас зохистой сайн явагдаж чадахгүй байна. Үүнд бэлтгэе. Засгийн газрын гишүүд. Оновчтой хариултууд бэлтгэж, тэгж байж бид энийг яах вэ гэдгийг шийдэхээс аргагүй юм. Ингээд өнөөдөр хэлэлцэж байгаа асуудлыг дараагийн пүрэв гаригийн 10.00 цагаас үргэлжлүүлэн хэлэлцье. 

Одоо Засгийн газрын цагаар бидэнд бас тулгамдсан асуудлууд ч байна. Т.Бадамжунай сайд хөдөө явсан юм шиг байна. Үдээс өмнө багтаад ирнэ гэсэн хараахан ирж чадаагүй байх шиг байна. Тийм учраас УИХ-ын гишүүн Ш.Сайхансамбуугаас тавьсан асуулга, УИХ-ын гишүүн Ц.Дашдоржоос тавьсан асуулгыг дараагийн долоо хоногт шилжүүлье. Одоо харин зайлшгүй сонсох, мэдээлэл хийх асуудлыг Засгийн газрын цаг дээр сонсоно. Улаанбаатар хотод H1N1 гэсэн ханиадны вирус тарж, энэ асуудал ямар түвшинд байгаа, Засгийн газар энэ талаар хэрхэн яаж ажиллаж байна гэдгийг УИХ сонсмоор байна. Энэ асуудал бас ихээхэн анхаарал татаж байгаа зүйл. 

Хоёр. Томуугийн цартахлын А хүрээний (N1H1) вирусын халдварын талаарх  Эрүүл мэндийн сайд С.Ламбаагийн мэдээлэл
Ингээд Эрүүл мэндийн сайд С.Ламбаа Засгийн газар энэ халдварт вирусын эсрэг хэрхэн яаж ажиллаж байгаагаа тухайгаа УИХ-ын гишүүдэд нэг танилцуулна уу. Баярлалаа. С.Ламбаа сайдыг урьж байна. 

С.Ламбаа: - УИХ-ын дарга, эрхэм гишүүдийн энэ өдрийн амар амгаланг айлтгая.

2009 оны 10 дугаар сарын 12-ны өдрийн 11 цаг 30 минутад Баянзүрх дүүргийн 4 дүгээр хороонд нэг өрхийн 6-н хүн халуурсан шинж тэмдэгтэйгээр ХӨСҮТ-д ирж энэ шинжилгээний үр дүн нь 12-ныхоо шөнө 3 нь, 12 настай 1  охин, 15 настай 1 хүү, 39 настай 1 эрэгтэй хүн, 3 нь энэ вирусээр өвдсөн нь тогтоогдсон. Ингээд 10 сарын 13-ны өглөө Улсын онцгой комиссын хурал болж, энэ хурлын өмнө тэр шөнөжингөө ажилласан. Өөрөөр хэлбэл, 12-ныхоо шөнө Баянзүрх дүүрэг, Нийслэлийн онцгой комисс шөнөжингөө ажиллаж, 97 дугаар сургууль хамаарагдаж байгаа учраас “Авъяас” гэдэг 20 гаруй хүүхэдтэй түрээсээр байдаг сургууль дээр мөн ариутгалыг шөнө хийсэн. 

Мөн 200 дугаар байр, өөрөөр хэлбэл 6-н хүний өвчилсөн энэ газар ариутгалуудаа хийгээд шөнөжингөө ажиллаад, өглөө нь Улсын онцгой комиссын хурлыг зарлаж хуралдуулсан. Ингээд томуугийн “А” хүрээний H1N1 шинэ вирусын халдвараас хамгаалах зарим арга хэмжээний тухай улсын онцгой комиссын албан даалгавар гарч, Эрүүл мэндийн сайдаар ахлуулсан шуурхай бүлэг байгуулсан. Энэ онцгой байдлын комиссоос гаргасан албан даалгавраар Эрүүл мэндийн сайдад, Боловсрол, соёл, шинжлэх ухааны сайдад, мөн Гааль, Мэргэжлийн хяналтын газруудад бүгдэд нь тус тусад нь тодорхой үүрэг, даалгаврыг өгч ажиллаж байна. 

Эрүүл мэндийн сайдаар ахалсан шуурхай бүлэг Сангийн яам, Боловсрол, соёл, шинжлэх ухааны яам, Гааль, Гадаад харилцааны яам, Зэвсэгт хүчин, цагдаа, Мэргэжлийн хяналтын газар, Хил хамгаалах газар, Халдварт өвчин судлалын үндэсний төв, Байгалийн голомтод халдварт өвчин судлалын үндэсний төв, Чингис Хаан Олон улсын нисэх буудлын дарга гээд ийм олон өргөн бүрэлдэхүүнтэй шуурхай бүлэг яаралтай ажлуудыг зохион байгуулж явуулж байна. Өнөөдрийн байдлаар Халдварт өвчин судлалын үндэсний төвд 14 хүн, хүүхэд голдуу, 14 хүн энэ вирусээр өвчилсөн нь тогтоогдож, эмчилгээ хийлгэж байна. 12-ны өдөр эмчилгээнд орсон эхний улсууд өчигдөр эмнэлгээс эрүүл гэж тогтоогдоод, өвчин нь зүгээр болсон нь тогтоогдоод эмнэлгээс гарсан. Одоогийн байдлаар эмнэлэгт 11 хүн байна. 

Ер нь энэ өвчлөл яагаад гарсан, хэнээс халдав гэдэг асуудал их бүдэг байгаа. Энэ 6 хүний 1 нь 10 дугаар сарын 01-нд Таван толгой компанид ажилладаг, жолооч хүн ирсэн. Түүний гэргий 10 дугаар сарын 03-нд Японоос ирсэн байгаа. Тэр эмэгтэй энд амьдарч байсан 2 настай хүүхдээ аваад Япон луу 09-ний өдөр ниссэн. Ингээд Японд очоод хүүхэд өвдсөн. Өөрөө хяналтад орсон. Тогтоогдсон. Тэгээд эргээд Монгол руу биш боллоо, би ийм болчихжээ, тийм учраас эмнэлэгт ханд гэсэн ийм утсаар ярьсны үндсэн дээр энэ 6 хүн ХӨСҮТ-д ирж шинжилгээ хийгээд тогтоогдсон. 3 нь тэр өдрөө эмнэлгээс гарсан байгаа. Өнөөдөр Улсын онцгой комиссын хуралдаанаар нэлээн олон асуудлуудыг шийдвэрлэж байна. Бид 97 дугаар сургууль дээр 7а, 8а 2 ангийг шууд 12-ныхоо шөнө хөл хорио тогтоож, хичээлийг нь зогсоосон. Маргааш нь Улсын онцгой комисс хуралдсаны дараа 97 дугаар сургууль дээр 7а, 8а ангиас гадна 9а, 4а ангиас нэг хүүхэд эмнэлэгт ирсэн учраас 97 дугаар сургуулийн хичээлийг зогсоож хаасан. 

Ерөнхийдөө Улсын онцгой комисс болон Эрүүл мэндийн яамны шуурхай бүлгээс ард иргэддээ хандсан ухуулга, сурталчилгааны ажлыг маш эрчимтэй явуулж байна. Нэгдүгээрт. Хоёрдугаарт, харуулдан тандалтын шинжилгээнүүдийг бүх дүүрэг, бүх аймгуудад ХӨСҮТ-өөс хийж эхэлж, өнөөдрийн байдлаар ХӨСҮТ дээр 20 гаруй хүн мөн сэжигтэй байдлаар байж байгаа. Энэ нь эцсийн оношилгооны хариу гараагүй гэсэн үг. Манай 2, 3 хоногийн өмнө АНУ-ын мэргэжилтнүүд ирж Байгалийн голомтод халдварт өвчин судлалын үндэсний төвд нарийн шинжилгээ хийдэг багаж, тоног төхөөрөмжүүдийг угсарч дуусаж байгаа. Өнөөдрөөс эхлээд ХӨСҮТ-ийн шинжилгээний оношийг баталгаажуулах ажлыг энэ цэг дээр хийж эхэлж байна. Гол нь Японд явуулсан шинжилгээний хариу хараахан ирээгүй байна. Ямар вирус, ямар замаар халдсан байна гэдгийг баталгаажуулах зорилгоор Японд асуудал тавьсан. Улаанбаатар хотод ерөнхийдөө бүх сургууль, албан байгууллагуудад өгсөн үүрэг бий. Энэ үүрэг нь ерөөсөө бүх байгууллага бол өөрийнхөө хяналтыг хатуу тогтоох, өөрөөр хэлбэл, гаднаас орж гарах хөдөлгөөнийг хориглох, мөн халдваргүйжүүлэх ажлын байгууллага бүр эрчимтэй хийх энэ чиглэлийн үүрэг даалгавруудыг өгсөн. 

Тийм учраас Улсын онцгой комиссоос шийдвэр гарч, Мэргэжлийн хяналтын ерөнхий газар, Онцгой байдлын газрууд урьд шөнө, өчигдөр оройноос Улаанбаатар хотод яаралтай өгсөн үүрэг, даалгавар хэр зэрэг хэрэгжиж байна вэ гэдэгт шалгалт хийсэн. Энэ шалгалтын дүнг өнөө өглөө хэлэлцэж тодорхой шийдвэрийг гаргасан. Бэрхшээлүүд байна уу гэвэл байна. Яагаад гэхээр өрхийн эмнэлгийг шөнийн, оройн 22.00 цаг хүртэл уртасгасан хугацаагаар ажиллуулж эхэлсэн. 12-ноос эхлэн. Үүнтэй холбогдуулаад өнөөдөр уртасгасан цагаар ажиллаж байгаа эмч нарын цалин, хөлс, урамшууллын асуудлыг яах вэ гэдэг асуудал тавигдсан учраас Улсын онцгой комисст оруулж өнөөдөр тооцоо судалгаануудаа хийж байна. 

Албан байгууллагууд ариутгал, халдваргүйжүүлэлтийн бодис, амны хаалт зэрэг шаардагдах хэрэгслийг өөрсдөө хангах, төсвийн хүрээний зохицуулалтаараа хийхийг Улсын онцгой комиссоос үүрэг, даалгавар өгсөн. Мэдээ, мэдээллийн урсгалыг цэгцэлж, олон нийтийг үнэн зөв мэдээллээр хангах салбар хоорондын уялдааг сайжруулах ажлын маш эрчимтэй зохион байгуулж байна. Өнөөдрөөс эхлээд энэ олон нийтийг хамарсан үйл ажиллагааг аль болох зохион байгуулахгүй байх, ялангуяа баар, цэнгээн, компьютер тоглоомын газрын үйл ажиллагаанд цагийн хязгаарлалт хийхээр Улсын онцгой комисс өнөөдөр шийдвэрээ гаргалаа. 

Улс, хувийн хэвшлийн албан байгууллагууд ажил хөдөлмөрөө хэвийн явуулах нөхцөлийг хангах үүднээс тусгай бизнес төлөвлөгөө гаргаж, албан хаагчид, ажилчдаа витаминжуулах, чийрэгжүүлэх арга хэмжээ авах, томуугаас  сэргийлэх энгийн аргуудын талаар зөвлөмж, материалууд санамжуудыг өгөхөөр шийдвэрүүдийг гаргаж мөрдүүлж байна. Хүүхдийн байгууллага, сургууль, цэцэрлэгт ирцийн тандалтын судалгаануудыг хийж байгаа. Өөрөөр хэлбэл, өвчтэй гэдэг шалтгаанаар хичээлдээ ирэхгүй байгаа бүх хүнийг өрхийн эмнэлгүүдийн хяналтад авч байна. Мөн гэрээр аль болох Дэлхийн эрүүл мэндийн байгууллагаас өгч байгаа зөвлөмжийг нь эмнэлэгт биш, гэрээр нь, гэрээс нь гаргахгүйгээр эмчлэх гэсэн ийм шаардлагыг тавьж байгаа. 

Ерөнхийдөө манайд энэ томуу, H1N1 бол яг томуу болон томуу төст өвчинтэйгээ яг адилхан илрэлээр илэрдэг учраас их бэрхшээлтэй байгаа. Улаанбаатарт маш их ханиад байгаа. Өөрөөр хэлбэл, ханиалгадаг, халуурдаг, цээж өвддөг, ийм хоолойны ангин, мөн нүдний улайлт гэсэн ийм юмаар илэрдэг. Гэтэл энэ нь томуу болон томуу төст өвчний илрэлтэй яг адилхан. Тийм учраас Улаанбаатарчууд өнөөдөр яаж байна гэхээр ерөөсөө ийм шинж л илэрвэл бүгд эмнэлэгт хандаж байна. Одоо өрхийн эмнэлгийн ачаалал маш их хүнд байна. Яагаад гэхээр манай улсууд ерөөсөө эмнэлэгтээ ирдэггүй, дандаа дуудлага өгөөд, тэгээд өрхийн 2 эмч, 3 эмч бол гэр оронд нь өдрийн 90 гаруй дуудлагыг очих боломж маш их хүнд байгаа. Тэгээд ч унаа хөсөг байдаггүй. Өрхийн эмнэлгүүдэд. ХӨСҮТ бол хүндэрсэн болон өрхийн эмнэлгийн дуудлага өгөгдсөн тохиолдолд очиж, давхар судлалын эмч нар очиж онош тавьж байгаа. Тийм учраас өнөөдрийн байдлаар өвчилсөн, эмнэлэгт 14 байж байгаад 3 нь гарсан. Үлдсэн 11-н хүний биеийн байдал хэвийн байгаа учраас энэ улсуудын эмчилгээ хийгдэж, үр дүнд хүрсэн гэж ХӨСҮТ-ийнхөн үзэж байгаа учраас ойрын 2 хоногт гарна гэж үзэж байгаа юм байна. 

Албан байгууллага, хүнс, худалдаа, тээвэр, үйлчилгээний байгууллагуудын агааржуулалт, цэвэрлэгээ, ариутгал, халдваргүйжүүлэлтэд тавих хяналтыг маш хүчтэй явуулж байна. Бүх шатнаас. Мэргэжлийн хяналтын газар, Онцгой байдал, Хил, Гаалийн байгууллагууд бол бүх шатандаа ажиллаж байна. Энд нэг мэдээлэл өгөхөд энэ томуугийн “А” хүрээний шинэ вирусын халдвараас урьдчилан сэргийлэх, эмнэлгийн тоног төхөөрөмж, ариутгал, халдваргүйжүүлэлтийн бодисын нөөцийг бий болгох зорилгоор Монгол Улсын Засгийн газар 753.9 сая төгрөгийг 2009 оны 5 дугаар сарын 08-ны өдрийн 139 тоот тогтоолоор гаргаж өгсөн. Энэний дагуу рентген аппарат, хяналтын монитор, хүчил төрөгч өтгөрүүлэгч, дуслын автомат шахуурга, амьсгалын  автомат аппарат, зайнаас халуун хэмжигч авч, Буянт-Ухаа боомт, хилийн галт тэргээр орж ирж байгаа газрууд, мөн ХӨСҮТ зэрэг газруудад хуваарилсан. 

2009 оны 6 дугаар сард хуваарь хийж, томуу гарахад бэлэн байх үүднээс Алтанбулаг, Замын-Үүд, Буянт-Ухаа боомт дахь хилийн хяналтын алба, мөн Замын-Үүдэд сум, Алтанбулаг сумын эмнэлэг, ХӨСҮТ, Байгалийн голомтот ХӨСҮТ-д хуваарилаад 88 хувийг нь томуу гарсан тохиолдолд хуваарь хийхээр нөөцөлсөн байсан. Үүнийхээ дагуу өнөөдөр хуваарилалтуудаа хийгээд ашиглаж байна. Жишээ нь, нэг удаагийн амны хаалт гэвэл эхлээд ард түмэн аптекуудад байсныг нилээд хэмжээгээр аваад, одоо бол нөөц дууссан учраас ХӨСҮТ-ийн нөөцийг өчигдрөөс эхэлж гаргаж эхэлсэн. 623 мянга гаруй амын хаалт нөөцөд  байсан. Одоогийн байдлаар энэнээс 30 гаруй мянга нь гарлаа. Өчигдрийн  шийдвэрээр ЕБС-дад 20 гаруй мянган амны хаалтыг нийлүүлж эхэлж байна. Ариутгах бодисын тухайд бол ер нь бол хлорамин, живомолин гаргах, халдваргүйжүүлэх спиртэн уусмал, автомакс энэ тэр нь өнөөдөр ХӨСҮТ-д хангалттай, эхний ээлжинд хангалттай байгаа. 

Эрээний сургуульд Монголын 240 гаруй хүүхэд сурдаг юм байна. Энэ 240 гаруй хүүхдүүдээс нийт 60 гаруй ханиад, халуурсантай холбогдуулж, шинжилгээнд ороод Монголын 40 гаруй хүн халдвар авсан нь тогтоогдож байгаа. Энэ дотор Монголын 13 хүүхэд хамрагдсан гэсэн ийм мэдээллийг өнөөдөр өгч байна. Тийм учраас өнөөдөр хэвлэл, мэдээллийн хэрэгслийнхэн байгаа тохиолдолд энэ 200 гаруй хүний ар гэр нь Эрээн хот руу явах шаардлагагүй гэдгийг би албан ёсоор хэлье. Яагаад гэхээр ДЭМБ-ын зөвлөмж бол тухайн оронд гарсан өвчлөлийн ямар орны иргэн байхаас үл хамааруулж, тэнд эмчлэх үүрэгтэй байгаа. Тийм учраас нааш нь бол оруулахгүй. 

Харин өнөөдөр ямар асуудал босоод байна гэхээр эцэг, эх нь Эрээн рүү явах тухай асуудлыг эхнээсээ эхлээд тавьж эхэлж байх шиг байна. Энэ бол шаардлагагүй ээ. Энэ бол эмчилгээ хийнэ ээ. Нэг эмчилгээ бол ерөөсөө 2-4 хоногийн дотор үргэлжилдэг, ийм тогтолцоогоор явж байгаа. Ард иргэддээ нийт УИХ-ын чуулган дээр нэгэнт асуудал тавьж байгаа учраас ер нь хувийн ариун цэврийг маш сайн сахих шаардлагатай. Гэр орноо байнга ариутгаж байх ёстой. 

Ер нь ний нуугүй хэлэхэд төрийн байгууллагууд энэ асуудалд маш их хариуцлагагүй хандаж байгааг өглөө Онцгой байдлын комисс дээр яригдсан. Яагаад гэхээр тэр ордог, гардаг шаардлага, ариутгал энэ тэр маш муу хийгдсэн. Нийтийн тээврийн хэрэгслийн ариутгалуудыг өнөөдрөөс эхэлж эрчимжүүлэх шаардлагатай гэдгийг Улсын онцгой комисс үзсэн. Байдал ийм л хандлагатай байна. Баярлалаа. 

Д.Дэмбэрэл: - С.Ламбаа сайдад баярлалаа. Гишүүдээс асуух асуулт байна уу? Ц.Даваасүрэнгээр тасаллаа. А.Тлейхан, Ц.Баярсайхан орлоо. Д.Тэрбишдагва гишүүн асуултаа асууя. Алх цохигдсоны дараа бол орохгүй. 

Д.Тэрбишдагва: - Нэгдүгээрт, нэгэнт өвчин ороод ирж л дээ. Бид энийг урьдчилсан сэргийлэх арга хэмжээний чиглэлээр ямархуу ажил зохион байгуулсан юм бэ? Урьдчилан сэргийлж, энийг оруулахгүй, өвчин манайд дэлгэрэхгүй байх боломж байгаагүй юм уу? Орж ирсний дараа их хүнд л дээ. Тухайлбал, Улаанбаатар хотын хэмжээнд та сая хэллээ. Ариун цэврийн асуудал энд тэнд байна. Хот хогондоо дарагдаад байна. Үер усны аюул аваараас болоод өнөөдөр үнэхээрийн зарим газар түрүүчийнхээ өвчлөлтөөс салж чадаагүй шахуу байхад энэ ороод ирлээ. Тэгэхээр энэ дээр нэгдүгээрт, урьдчилан сэргийлэх ажил, хоёрдугаарт, энэ дээр хичнээн хэмжээний зардал, мөнгө хэрэгтэй байгаа юм бэ? Сонгинохайрхан дүүргийн талаар би бас яримаар байна. Тэнд өнөөдөр хэдэн өрхийн эмнэлэг байгаа. Нийтдээ Монголын хүн амын 10.0 хувь буюу 253 мянган хүн тэнд амьдарч байна. Тэгээд тэнд зам харилцаа муутай, гэрэл гэгээ муутай, автобус унаа байхгүй, ядарсан зүдэрсэн маш их байгаа учраас тэд нар одоо юу руу очиж чадахгүй ээ. Ийм нөхцөл байдалд урьдчилсан сэргийлж энэ өвчтэй, зовлонтой хүн рүүгээ хандах ямар хандлага байна вэ? Хүрч үйлчлэх тийм зүйлийг. Ялангуяа энэ хүнд нөхцөлтэй байгаа хүмүүс рүү та нар хандах боломж байна уу гэсэн нэгдүгээр асуулт байна. 

Хоёрт, би ер нь сүүлийн үед өвчин, эмгэгийн талаар болгоомжтой хандахгүй бол таныг ч бас шүүмжлээд байгаа. Монгол Улсын Ерөнхий сайдыг инээж байгаад л та нар янз янзын өвчтэй гээд зарладаг. Одоо өнөөдөр гэхэд 240 гаруй хүүхэд, 60 хүүхдээс 13 хүүхэд өвчлөөд байна гээд Эрээнд байж байгаа хүмүүсийг зарлаад байх хэрэг байгаа юм уу? Өнөөдөр тэрийг гэр бүлийнх нь хүмүүстэй л тусгайлан очоод ярихгүй бол одоо энэ чинь 240 гаруй хүүхэд байна. 60 гаруй хүүхэд өвдсөн байна гэвэл Эрээн хотод ажиллаж амьдарч байгаа хүмүүс үр хүүхдийнхээ араас анхаарах нь гарцаагүй шүү дээ. Ийм учраас өвчтэй, зовлонтой үед энийг айхтар сүрхий зарладаг юм чинь нэг л болохгүй л байна даа. Одоо манайд нэгэнт ороод ирсэн тохиолдолд анхааруулах, сэргийлүүлэх, гар хөлөө угаах энэ тэр тал дээр ярьж байгаа асуудалтай санал нэг байна. Ер нь энэ нэг зарладаг юмаа жаахан цэгцтэй, замбараатай зарлаж болдоггүй юм уу? Би хамгийн сүүлд дахин сануулж хэлэхэд тэр өрхийн эмнэлгүүдийн хүч чадал ч хүрэхгүй, тэр эргэн тойронд байгаа нэг өрхийн эмнэлэгт өнөөдөр 15-20 мянган хүн үйлчлүүлэх гэж байгаа. Тэгэхээр тэр хүмүүст ирж үйлчилж чадахгүй. Энэ дээр ялангуяа ядуу, амьдралын түвшин доогуур байгаа энэ хүнд хороолол, дүүргүүдэд та нар онцгойлон анхаарал тавих, жаахан эрчимжүүлсэн арга хэмжээ авах ямар боломж байна вэ? 

Д.Дэмбэрэл: - С.Ламбаа сайд

С.Ламбаа: - Баярлалаа. Д.Тэрбишдагва гишүүний асуултад хариулъя. Урьдчилан сэргийлэх арга хэмжээг энэ өнгөрсөн 5, 6 сарын хугацаанд маш эрчимтэй хийсэн. Хил, гааль, мэргэжлийн хяналтын байгууллага, онцгой байдлын бүх шатны байгууллагууд маш идэвхтэй ажилласан. Тоног төхөөрөмж, техник, хэрэгсэл, эм хангамжаар бүхэлд нь хангах арга хэмжээг авсан. Тэрний үр дүнд ч гэсэн бас өнөөдрийг хүртэл Монгол Улсад тодорхой хэмжээнд нэлээн баригдсан. Нэгэнт урьдчилан сэргийлэх арга хэмжээгээ нэлээн сайн авч хэрэгжүүлж ирсэн учраас, бэлтгэл сайтай байсан учраас бид нэг их сандралд орохгүйгээр ажлаа эхэлсэн гэж хэлж болно. Яагаад гэхээр бүх нөөцөө бүрдүүлсэн байсан нь маш их ач холбогдолтой болж байгаа. Би танд тэр зардал мөнгөний тухайд өчигдрийн Эрүүл мэндийн яамны шуурхай бүлэг дээр Нийслэлийн эрүүл мэндийн газрын дарга тооцоо хийж оруулж ирсэн. 

Өөрөөр хэлбэл, нэг сар Улаанбаатар хотын 125 өрхийн эмнэлэг, шөнийн 11.00 цаг хүртэл уртасгасан цагаар ажиллахад нэг сарын нэмэгдэл, урамшууллын цалингийн хэмжээ, илүү цагийн мөнгө нь 465.0 сая төгрөг шаардлагатай гэсэн. Би таны хэлж байгаатай санал нэг байна. Ер нь Сонгинохайрхан дүүрэг байтугай, Улаанбаатар хотын захын хорооллуудад хүрэх асуудлууд маш их хүнд байгаа. Өнөөдөр дуудлага ирээд өрхийн эмнэлгийнхэн хүрэлцэхгүй байгаа. Тийм учраас Эрүүл мэндийн сайдын ахалсан шуурхай бүлэг бүх дүүргийн нэгдсэн эмнэлгүүд, Эрүүл мэндийн нэгдлийн төвүүдийг энэ ажилдаа шуурхай орох ийм үүрэг, даалгавруудыг өгсөн байгаа. Өөрөөр хэлбэл, нэгдсэн удирдлагыг тэнд төвлөрүүлэх нь зүйтэй гэж үзсэн. 

Мэдээлэл цацагдаж байгаагийн тухайд саяын тэр 13-ыг зарлах хэрэг байсан юм уу? Энэ угаасаа өглөө явчихсан юм. Хэвлэл мэдээллийн хэрэгслээр. Өөрөөр хэлбэл, юм чинь маш хурдан цацагдаж байна. Тийм учраас өглөө надаас шууд хэвлэл мэдээллийн хэрэгслүүд надаас өглөө асуусан. Их хурлын танхимаас гарахад л урдаа шууд асууж байгаа. Өөрөөр хэлбэл, энэ мэдээг нэгэнт цацагдсан байгаа учраас би өнөөдөр УИХ-ын гишүүддээ гадаадад байгаа иргэдийнхээ асуудлыг УИХ-ын гишүүддээ мэдэгдэхээс өөр аргагүй шүү дээ. Гадаадад байгаа учраас энэ улсууд. Та түрүүн шүүмжлэлтэй хандлаа. Би ч бас энд өөрөө их эмзэглэж байсан л даа. Ерөнхий сайдын эрүүл мэндийн асуудлаар нэгэнт хэвлэл мэдээллийн хэрэгслээр дэндүү янз бүрийн юм гарсан учраас Ерөнхий сайдад надад 2, 3 удаа үүрэг өгч, энэ асуудлыг ингэж ингэж мэдээл, ард түмэндээ үнэн зөвөөр мэдээл гэдэг асуудлыг тавьсан учраас арга буюу хэвлэлийн бага хурал хийсэн гэдгийг ард түмэн маань мэдэж байгаа байх. 

ХӨСҮТ, дүүргийн нэгдсэн эмнэлэг, ер нь сүлжээ бол ХӨСҮТ толгойлоод, тэгээд дүүргүүдийн нэгдсэн эмнэлгүүд, Эрүүл мэндийн нэгдэл, Улаанбаатар хотын 125 өрхийн эмнэлэг яг энэ сүлжээгээр л ажиллаж байгаа. 

Д.Дэмбэрэл: - Гишүүн тодруулъя. Нэмээд асууя. 

Д.Тэрбишдагва: - Би зүгээр өөртэйгээ холбоотой нэг юм асууя. Өнөөдөр орой иргэд, хөдөлмөрчид, сонгогчидтойгоо уулзах 2 уулзалт зохион байгуулахаар хуваарь хийсэн. Маргааш нөгөөдөр би 5, 6 уулзалтууд хийхээр төлөвлөсөн байгаа. Энэ уулзалтыг чинь хийж болж байна уу, болохгүй байна уу? Хийж болно гэвэл, тэгэхгүй эртхэн хэлэхгүй бол энэнээс чинь болоод иргэд, сонгогчид бухимдана. Баахан эртнээс зарлаад хэлсэн. Энийг хийж болох уу? Болохгүй юу? Би уулзалтандаа явмаар байна. 

Д.Дэмбэрэл: - С.Ламбаа сайд

С.Ламбаа: - Энэ яг олон нийтийн газрын зохион байгуулж байгаа арга хэмжээнүүдийг өнөөдөр зогсоох тухай Улсын онцгой комиссын шийдвэр бол хараахан гараагүй байгаа. Бид хэсэгчилсэн байдлаар хийгдэж байгаа. Би түрүүн хэллээ шүү дээ. Энэ сургуулийн хүүхдүүд ихээр хамрагдаж байгаа. Тоглоомын газар эд нарыг маш нарийн дэглэмд оруулах ёстой. Хичээлийг нь хаачихаад Улаанбаатараар нэг тараагаад тавьж болохгүй учраас гэрт нь байлгах арга хэмжээг авч байгаа. Үнэндээ бол ДЭМБ-аас өгч байгаа зөвлөмж бол ямар нэгэн хориг арга хэмжээ энэ дээр байх шаардлагагүй. Сүлжээ нь маш өргөн. Жишээ нь, 97 дугаар сургуулийн хичээлийг хаалаа гэхэд тэр гэрт байгаа 6 хүнийг бас ажилд нь явуулахгүй гэсэн асуудал гарч байгаа юм. 

Тийм учраас энэ гэрт нь байж байгаа улсууд Нарантуул дээр ажил хийж байгаа, төмөр замд ажлаа хийгээд л явж байгаа, тэнд гэрт нь байж байгаа оюутнууд сургуульдаа явж байгаа 97 дугаар сургуулийн хүүхдүүдийн тэр дотор талынх нь халдварыг л зогсоох үүднээс гэр гэрт нь байлгах арга хэмжээг авч байгаа. Тийм учраас таны уулзалтыг өнөөдөртөө хийж болох байх. 

Ер нь энэ дээр их хэцүү байгаа юм л даа. Жишээ нь, өнөөдөр бүх хоригийг тавина гээд шийдвэрлэх юм бол Монгол Улс нэгэнт хоригдсон гээд энэ 10 сарын 31-нд эхлэх Дэлхийн жүдогийн цомын аварга шалгаруулах тэмцээн жишээ нь, явахгүй болох ийм эрсдэл рүү орох гээд байгаа юм. Энэ тэмцээнийг бол нэгэнт зарласан. Тэгэхдээ манай тамирчид жишээ нь, их гарсан, бүх хүн амыг нь хамраад өнгөрсөн газар хүртэл манай тэмцээн, уралдаанд бүх хүн тэнд явж байгаа. Тийм учраас ДЭМБ-ын битгий их хамаагүй хориг тавиарай гээд байгаа нь ийм л учиртай юм байна лээ. Тэгэхдээ бид сургууль, соёлын газрууд дээрээ хэсэгчилсэн хориглолтуудаа хийж байгаа. Өөрийнхөө нөөц бололцоонд тохируулаад. 

Д.Дэмбэрэл: - Б.Бат-Эрдэнэ гишүүн асуултаа тавья. 

Б.Бат-Эрдэнэ: - Баярлалаа. Би Их Хурлын даргад нэг зүйл хэлээд тэгээд С.Ламбаа сайдаас ганц юм асууя гэж бодож байна. Тэгэхээр Их Хурлын даргад хандаж хэлэх зүйл бол энэ Их Хурлын гишүүний хуулиар олгогдсон үг хэлэх эрхийг нь хааж боогоод байж болохгүй ээ. Энэ бол удаа дараа иймэрхүү байдал гаргаж байна. Тэгэхээр Их Хурлын гишүүд үг хэлэхээр өөрийнхөө үзэмжээрээ засдаг, залруулдаг, тайлбар өгдөг, мушгидаг байдлаа болих хэрэгтэй. Би ойлгож харж л байна. 10 гаруй хүний нэр өгөхөөр үнэхээрийн халширч байгаа тийм байдал харагдах юм. Та бас өндөр настай, ядарч байгаа гэдгийг ойлгож байна. Бид нар. 

Д.Дэмбэрэл: - Та үгээ хэл дээ. 

Б.Бат-Эрдэнэ: - Тэгэхдээ энэ хоёр дэд дарга байна. Энэ дэд дарга нарыг энэ хурлыг ээлжилж хуралдуулаад энэ УИХ-ын чуулганы үйл ажиллагааг хэвийн явуулах бололцоо бидэнд бий шүү дээ. Ийм зүйлийг би хэлмээр байна. Нэгдүгээрт.

Хоёрдугаарт, С.Ламбаа сайдаас асуухад энэ өвчин чинь ахуйн нөгөө талаар агаар дуслын замаар халдах юм байна. Тийм учраас энэ чинь хүрээгээ тэлэх ийм аюул байна шүү дээ. Өнөөдөр чөлөөтэй хот, хөдөөд зорчиж байна. Тэгэхээр улс орон даяараа бусад аймгуудад энэ өвчний үед авах арга хэмжээ, ажлын зохион байгуулалт ямар түвшинд байна вэ? Бид ер нь бүрэн хэмжээнд байгаа гэдэгт итгэл сайн төрөхгүй байна. Ганцхан жишээ хэлье. Бид энэ 2009 оны улсын төсөвт Хэнтий аймагт Халдвартын эмнэлэг барина гээд хөрөнгө мөнгийг нь тусгасан. Бүх шатанд хариуцлага гэдэг юм алга байна. Нөгөө мөнгийг нь ашиглаж чадахгүй, улсын төсөвт буцаагаад хураасан. Өнөөдөр Хэнтий аймаг Халдвартын эмнэлэг байхгүй л байна. Тэгэхээр Хэнтий аймагт энэ ажлыг яаж зохион байгуулах вэ гэхээр би жишээ нь, шууд надад сэтгэл зовоосон ийм асуудал болж эхэлж байна. Тэнд байгаа ард иргэд бас л адилхан л байгаа. Тэгэхээр энийг зөвхөн Улаанбаатар хотынхоо хэмжээнд яг өвчин гарсан газарт нь анхаарал тавиад ноцолдоод байх биш, улс орны хэмжээнд бүхэлд нь энийг хүрээгээ тэлэх бололцоо нэгэнт магадгүй болзошгүй байгаа учраас, магадлал өндөр байгаа учраас энэ тал дээр ер нь авч хэрэгжүүлж байгаа юу ямар байна вэ гэсэн асуулт байна. 

С.Ламбаа: - Б.Бат-Эрдэнэ гишүүний үнэхээр үнэн. Ахуйн болон агаар дуслын замаар халдварладаг учраас энэ газар авч магадгүй. Тэгэхдээ хөнгөн байдлаар яваад ямар нэгэн эрсдэлд орохгүй байх нөхцөлийг л хангахын төлөө ажиллаж байгаа. Улсын онцгой комисс, Эрүүл мэндийн яам. Тэгэхээр энд аймгуудад ямар арга хэмжээ авч байна гэдгийг асууж байна. Өчигдрийн шуурхай бүлгийн хурлаас шийдвэр гаргаад, аймгийн Засаг дарга нарт албан даалгавар өгсөн. Аймгийн Засаг даргын орлогчоор ахлуулсан, аймагт байгаа яг энэ Улсын онцгой комиссоос байгуулсан албан тушаалтнууд нь орсон тийм шуурхай ажлын хэсгийг бүх аймгуудад байгуулж байгаа. Мөн аймгийн Засаг даргын захирамжаар сумын Засаг дарга ахалсан, сумын эмч, эмнэлгийн эрхлэгч, тэр сургуулийн захирал, хэсгийн төлөөлөгч эд нар орсон ажлын шуурхай бүлгийг мөн сумуудад байгуулж байгаа. Өөрөөр хэлбэл, нэг сүлжээнд оруулж бүх хяналтаа тавьж байна. 

Мөн өнөөдрөөс эхлэн аймгуудад янз бүрийн юм гарсан тохиолдолд хэрэглэх нөөцийг нь аймгуудад хуваарилж байна. ХӨСҮТ. Би таны саналтай санал нэг байна. Ер нь Халдвартын эмнэлэггүй аймаг гэж угаасаа байх ёсгүй. Халдвартын эмнэлэггүй хэд хэдэн аймаг байгаа. Тийм учраас энэ халдвартын эмнэлгүүдийг эмнэлэгтэй болгож, нэгдсэн эмнэлгээс нь энэ Халдвартын эмнэлгийг салгах асуудал үнэхээр чухал. Өнөөдөр нэгдсэн эмнэлэг дээрээ л ороо тусгаарлаж байна шүү дээ. Энд ийм ийм юм туссангүй, нэг аймгийн нэгдсэн эмнэлэгт л авахаар хийж байна. Жишээ нь, Хэнтий аймаг. Халдвартын эмнэлэгтэй газрууд бол Халдвартын эмнэлгүүдээ шууд зохион байгуулалтад оруулаад ажилдаа орж байгаа. 

Д.Дэмбэрэл: - Баярлалаа. Б.Бат-Эрдэнэ гишүүн бол үгээ хангалттай хэлдэг шүү дээ. Таны үгийг хаасан хүн нэг ч байхгүй. Нийтэд тийм худлаа юм зарлах хэрэг байхгүй. О.Чулуунбат асуултаа тавь. 

О.Чулуунбат: - Баярлалаа. Тэгэхээр өвчин зовлон, гай гамшиг ямар асууж ирэх биш гэнэт л ороод ирэх юм. Манай энэ эрүүл мэндийн салбар маань ер нь хэр бэлтгэлтэй байна вэ? Сая та хэллээ. Эхний өвчтөнүүдээ бид эмчиллээ. Диагнозим тавиад, зарим нь гарлаа гэж байна. Тэгэхээр манай эмч нар энэ талаар хэр туршлагатай болоод байна? Бид нарын тэр эмчлэх аргачлал, эм тариа бэлэн үү? 

Хоёрдугаарт, манайд сурталчилгаа, хүмүүжлийн ажил бага хийгдээд байгаа юм уу? Бусад орныг хараад байхад энэ өвчин ингээд тусах юм бол ийм шинж тэмдэг илэрдэг юм шүү. Тэгэнгүүт нь ийм ийм утас руу утасдаарай гээд байнга мэдээлэл, радио, телевиз, төв хэвлэлээр нь яваад байна. Манайх энэ талаар арай бага ажил хийгээд байгаа юм уу гэсэн нэг ийм санаа байх юм. Энэ талаар ажил хийгдэж байгаа юу гэсэн асуулт байна. 

Сүүлийнх нь, та бас түрүүн хэллээ. 2-4 хоногийн дотор өвчтөнийг эмчлэх бололцоотой гэсэн. Тэгэхээр 2-4 хоногт ер нь хэр зардалтай байдаг юм бэ? Энэ дээр төсвийн нэмэлт хэрэг болох уу, үгүй юу гэсэн нэг ийм асуулт байна. 

Д.Дэмбэрэл: - С.Ламбаа сайд..

С.Ламбаа: - Ер нь манай эрүүл мэндийн салбар энэ дээр нилээн бэлтгэлтэй байгаа. ХӨСҮТ бол 5, 6 сар, дэлхийд анх Мексикт гарснаас нь хойш бид ухуулга, сурталчилгаа, бэлтгэл ажлуудаа бүхэлд нь хангасан. Одоо харин сонин тохиолдлууд болдог юм байна. Гадаадаас орж ирж байсан хүнээ л халууныг хэмждэг ийм тогтолцоо байсан юм. Энийг нь нөгөө УИХ-аас, Засгийн газраас баталсан 753.0 сая төгрөгөөсөө тэр тоног төхөөрөмжийг нь аваад МИАТ дээр байрлуулаад байнгын хяналтад авч байсан. Та бүхэн мэдэж байгаа. Онгоцоор нь хүртэл ХӨСҮТ дээр хорьж байсныг мэдэж байгаа. Гэтэл одоо яаж байна гэхээр гарахад нь хянадаг тогтолцоонд шилжих болж байгаа юм. Тэр байтугай Улаанбаатар хотоос аймгууд руу нисэж байгаа бүх онгоцоор явж байгаа улсуудыг хянаж гаргахаас өөр аргагүй болж байгаа юм. 

Тэгэхээр энэ дээр халуун хэмждэг, тэр үнэтэй тоног төхөөрөмжийг тавих шаардлагагүй гэж үзээд, Улсын онцгой комисстой яриад МИАТ-ыг ямар юмаар хангасан гэхээр зайнаас халуун хэмжигч, халууны шилнүүдийг өгсөн байгаа. Энэ нь телевизээр духан дээр нь нэг юм наагаад хэмжээд байна шүү дээ. Тэр халууны шилийг улсын нөөцөд байсан учраас энийгээ хуваарилаад өгсөн гэж үзэж байгаа. Ер нь тэр 2, 3 хоногийн зардлын тухайд бол уулгадаг эм нь ерөөсөө 10-н тунгаар уугаад тэгээд болж байгаа. Тамифлю гээд ганцхан эмтэй шүү дээ. Энийгээ бол Швейцарь, ДЭМБ болоод Засгийн газраас гаргасан хөрөнгөөрөө худалдаж аваад нөөцөлсөн. 5000 хүн, ам бүл байгаа. Энэ бол эхний ээлжинд хангалттай. Яагаад гэхээр энэ бол их бага өгөгддөг. Эрүүл болон өвчлөөгүй хүнд өгч болдоггүй. Вакцины хувьд клиникийн туршилтад байгаа юм. 6, 7 орон клиникийн туршилтад энэний вакциныг оруулсан байгаа. Өнөөдөр энэ нь баталгаатай улс орнуудад тараана гэсэн ДЭМБ-ын шийдвэр хараахан гараагүй байна. Өчигдөр, уржигдар Шадар сайд ДЭМБ-ын суурин төлөөлөгчийг хүлээж авч уулзан санал солилцож, хүсэлт ч тавьсан. Эхний ээлжинд вакцин гараад ирэхэд Монголын хүн амын 2 хувийг хангах хэмжээний вакциныг үнэ төлбөргүй, тусламжийн хандиваар оруулж ирнэ гэдгээ амалсан. Нэгдүгээрт. 

Хоёрдугаарт, ДЭМБ-ын 60 дугаар чуулган дээр энэ асуудлыг ярьж, Монголд тэр үед нэгэнт бүртгэгдээгүй байгаа учраас энэ вакцины хандивлах ажлыг Монгол руу тэргүүн ээлжинд хийнэ гэдэг ДЭМБ-ын Ерөнхий нарийн бичгийн дарга Чан гуайн захидал надад ирсэн байгаа. Тийм учраас вакцин хэзээ гарахыг хүлээж байгаа. Ямар ч байсан 2 долоо хононо гэж өчигдөр, уржигдар манай Шадар сайдад хэлж байсан. Ийм л байдалтай байгаа. 

Сурталчилгааны хувьд ер нь Мексикт гарснаас нь хойш их сурталчилсан. Сүүлдээ гарахгүй болохоор нь нэлээн наазгайдаж эхэлсэн тал бий. Манайхан чинь тийм юм байна шүү дээ. Ер нь энэ ч нэг их манайд ороод ирэхгүй юм байна гэдэг юм руу орсон. Тэгээд өнөөдөр нэгэнт ороод ирсэн учраас сурталчилгааны ажил найдвартай, хүчтэй, хэвлэл мэдээллийн хэрэгслүүдээр явж байгаа. Манай хэвлэлийнхэн нүүр нүүрээр нь сурталчилгаануудыг гаргаж байна. Өөрсдийнхөө санаачилгаар. Нөгөө талаасаа янз бүрийн шторк хийгээд, маргаашнаас цацах гэж байна. 2-хон секундын энэ тэр. Тийм юмнуудыг бол хийж байна. 

Д.Дэмбэрэл: - Ц.Даваасүрэн гишүүн асуултаа тавья. 

Ц.Даваасүрэн: - Тэгэхээр таны мэдээллээс сонсохоор Япончууд болохоор онгоцны буудал дээрээ илрүүлээд байгаа юм шиг байгаа юм. Тийм ээ? Энэ өвчтэй хүн гаднаас орж ирэх гэж байна гэдгийг тогтоогоод сэргийлээд, бид болохоор орж ирж байгааг нь мэдээгүй, тархсан хойно нь тэгээд Япончуудад баяр хүргэх ёстой юм уу? Тэд нар харин нэг мэдэж өгсөн. Тэгээгүй бол маш их тархах байжээ гэж ойлгогдоод байна. Тэгэхээр энэ тархсан хойно нь мэдсэн. Хил дээр Япончууд шиг зогсоож чадаагүйн хариуцлагыг хэн хүлээх вэ? Энэ тархалтыг ер нь хэзээ зогсоож, хяналтдаа авч чадах уу? 

Та хэдэн удаа Засгийн газарт, яах вэ тодорхой хэмжээний урьдчилан сэргийлэх асуудлаар хөрөнгө шийдүүлсэн байна. Мөн бусад байгууллагатай хамтарч ажиллах, урьдчилан сэргийлэх арга хэмжээ авах, өнөөдөр шторк цацах биш, өмнө нь хэвлэл мэдээллийн хэрэгслээр урьдчилан сэргийлэх талаар ард иргэдээ ухуулан таниулах талаар ер нь Засгийн газарт, Улсын Их Хуралд хэзээ, хэдэн удаа асуудал тавьсан бэ? Урьдчилсан. Би гол нь ингээд байна. Та бүхэн хариуцлага алдаад тархсан хойно нь гадны хүн мэдэж өглөө. Бид яагаад өөрсдөө мэдэж чадсангүй вэ? 

Д.Дэмбэрэл: - С.Ламбаа сайд

С.Ламбаа: - Онгоцны буудал дээр яагаад зогсоож чадаагүй юм бэ гэсэн. Энэ хүн 10 дугаар сарын 03-нд онгоцоор орж ирэхдээ ямар нэгэн сэжигтэй юм илрээгүй. Энэ “О” гэдэг эмэгтэй байгаа. Бид бол онгоцны буудал дээр маш олон хүнийг, халуунтай бүх хүн тэнд хоригдож байгаа. Саатуулагдаж байгаа. Тэр байтугай онгоцны буудал дээр хүлээн авах өрөөнүүд байгаа. Шууд мэргэжлийн хяналтын байгууллага, онцгой байдлын улсын комисс, н.Амгаланбаяр дарга эд нарын газар бол бүр бие даасан өрөөнүүдтэй байж байгаа. Тэгэхээр энэ хүн ерөөсөө тийм юмаар мэдэгдэлгүй орж ирсэн. Онгоцны буудал дээр энэ хүний ирсэн тэр өдрийн онгоцны бүх хүмүүсийн асуумжийг Эрүүл мэндийн яам авч, ХӨСҮТ дээр асуумжийн судалгаануудад анализ хийсэн. Энд бол ямар нэгэн тэр онгоцноос халуунтай болон ямар нэгэн байдалтай хүн нэг ч илрээгүй. 26 гадаадын иргэн, 40-н хэдэн Монгол хүн ирсэн ийм онгоцны рейс байгаа. Энэ хүн 09-нд буцсан. Энд байсан хүүхдийг өөрөөр хэлбэл, тэр хүүхдийг хэлэхэд хэцүү юм. Тэр эмэгтэйн нөхөр нь Өмнөговийн Таван толгой гэдэг компанид ажилладаг жолооч хүн байгаа. Тэр хүн бол 10 дугаар сарын 01-нд ирсэн. Одоо бол өнөөдөр хаанаас вирус тарсан байна гэдгийг тогтоох тийм магадлах ажлыг ХӨСҮТ дээр хийгээд байна л даа. Таван толгойд асуумж хийсэн. Таван толгойд юм илрэхгүй байгаа. Ажилчид дээр. 

Засгийн газар дээр ер нь бол бид нар хөрөнгө мөнгө гаргахаас гадна хэд хэдэн асуудлаа асуудлаа танилцуулж байнга мэдээлэл хийдэг. Онцгой байдлын ерөнхий газар ч, мэргэжлийн хяналтынхан, гаалийнхан ч хийдэг. Эрүүл мэндийнхэн ч хийдэг. Зүгээр мэдээлэл хийгээд байдлаа танилцуулаад явж өнөөдрийг хүртэл ирсэн. Ийм байж байгаа. 

Д.Дэмбэрэл: - Ц.Даваасүрэн гишүүн нэмээд асууя. 

Ц.Даваасүрэн: - Би тодорхой асуулт асуугаад байна. Бид нар тархсан хойно нь мэдлээ. Энэний хариуцлагыг хэн хүлээх вэ? Энэ чинь өчнөөн их хөрөнгө мөнгө шаардсан арга хэмжээ болно. Нөгөө ядарсан төсөв дээр бас л дарамт болно. Би тэгээд таныг хэдэн удаа асуудал оруулж, хэзээ шийдүүлсэн бэ? Яагаад гэхээр дараа нь би протоколыг нь авч үзье гээд байна л даа. Хэдэн удаа, хэзээ асуудал оруулж, шийдүүлж байсан бэ гээд би тодорхой асуугаад байна. Манайхан ер нь нэг тийм товчхон, ерөнхий хариулт өгөөд байх юм. 

С.Ламбаа: - Би түрүүн хэлсэн дээ. Ер нь бол энэ асуудлыг яг гарангуут нь, энэ өвчин гарангуут 2009 оны 5 дугаар сарын 08-ны өдөр Засгийн газарт асуудал оруулаад, Улсын онцгой комисс хуралдаад, тэгээд Улсын онцгой комиссын шийдвэрийг Эрүүл мэндийн яамнаас Засгийн газарт оруулж, хөрөнгийн асуудлыг шийдвэрлээд, тэрнээс хойш энэ хөрөнгийн асуудлаар бүх арга хэмжээнүүдээ авч өнөөдрийг хүрсэн гэж хэлье. 

Ер нь Улсын онцгой комиссын дарга н.Амгаланбаяр дарга бол Засгийн газарт хоёр удаа асуудал оруулж хэлэлцүүлсэн. 

Д.Дэмбэрэл: - А.Тлейхан гишүүн асуултаа тавья. 

А.Тлейхан: - Баярлалаа. Хэд хэдэн төрлийн асуудал байна. Нэгдүгээрт нь, С.Ламбаа сайд энэ өвчин дэлхий дээр гарсныг мэдээд, бид ажлаа маш сайн хийсэн гээд яриад байна. Хэрвээ маш их ажил хийсэн юм бол өнөөдөр яагаад энэ өвчин илрэв ээ? Эцсийн үр дүнд хүрч чадаагүй байна шүү дээ. Сая Ц.Даваасүрэн гишүүн асуугаад байгаа асуултыг дахин асуумаар байна. Үнэхээрийн энэ урьдчилан сэргийлэх ажлыг хангалтгүй хийснээс болж энэ өвчин тархаж эхэлж байна. Энэ хариуцлагыг хэн хүлээх юм бэ? Та хүлээх юм уу? Эсвэл өөр хүн байгаа юм уу? Тодорхой хариулаач. 

Хоёрдугаарт, та бас сая хэллээ. Өвчний оношлох тоног төхөөрөмжийг суурилуулж дуусах гэж байна гэсэн. Тэгээд нөгөө сайн зохион байгуулж урьдчилан арга хэмжээ авсан юм бол тэр тоног төхөөрөмжийг одоо суурилуулаад байхдаа яадаг юм? Байж байх ёстой юм биш үү? Дараагийн нөхцөлийг ярих юм бол энэ өвчний хор хөнөөл өнөөдөр ямар түвшинд яваа юм бэ? Зэрэглэл гэж юм байна уу? Энэ хор хөнөөл нь ямар түвшинд байна? Цаашид прогноз ямар байна? Хот гэж яриад байна. Өнөөдөр хөдөө гадаа улс орон даяар тархчих тийм нөхцөл байгаа юм биш биз дээ? Тэрнийг үнэхээр бүрэн хааж чадаж байна уу? Үгүй юу? (12:00-16:10 Б.Нарантуяа)

Дараагийн  асуудал, халдварт өвчин тархсан үед ажиллах эрүүл мэндийн салбарын гэдэг юм уу? Засгийн газрын гэдэг юм уу? Онцгой байдлын гэдэг юм уу? тийм нарийн төлөвлөгөө, тэнд бэлэн байх хүн хүч, тоног төхөөрөмж, хөрөнгө, санхүүгийн бэлэн байдал нь байх ёстой юм биш үү? Ийм нөхцөл байдал үүснэ гэдэг үүднээс нь онцгой байдлын байгууллага  байж байдаг юм биш үү? Дандаа гарсны дараа гүйх биш,  урьдчилан сэргийлэх арга хэмжээг хэн авч байх ёстой юм бэ?  Эрүүл мэндийн салбар авч байх ёстой юм уу? Онцгой байдал авч байх ёстой юм уу?  ийм төлөвлөгөө байна уу? та сая хэллээ, нэлээн хэцүү байна, Өрхийн эмнэлгүүдийг зохион байгуулж байна, мөнгө төгрөг хэрэгтэй байна гэж яриад байх юм. Тэр нь бэлэн байдаг юм биш үү. Засгийн газрын нөөц хөрөнгө гэж онцгой үед авах арга хэмжээ гэж бэлэн төсөвлөсөн мөнгө асар их байдаг шүү дээ, эсхүл тэр нь хүрэхгүй болоод дахин хөрөнгийн асуудал явж байна уу? 
Дараагийн асуудал, нэгэнт өвчин гарсан. Энэ үед ажиллах чиг юу байна  вэ? Засгийн газрын зүгээс чухам юу хийх гээд байна вэ? хувь хүмүүс юу хийх ёстой вэ? энд бас хувь хүмүүсийн хариуцлага гэж байх ёстой.  Та сая баахан амны маск тараах тухай асуудал яриад байх юм. Хүн болгоныг Засгийн газраас амны маскаар хангах ёстой юм уу?  Энэ дээр иргэн хүний нийгмийн өмнө хүлээсэн үүрэг, хувь өөрийнхөө өмнө хүлээсэн үүрэг гэж байдаг.  Тэр чиглэлээр ярьж байгаа юм тун бага байх юм. Хүмүүс энэ талаар ойлголт муутай байна. Ордон дотор гэхэд зарим нь маск зүүгээд яваад байх юм, зарим нь зүүхгүй байна. Бид мэт зүүхгүй байгаа. Зүүхгүй байх нь зөв юм уу,  бүгд зүүх ёстой юм уу гэдэг дээр ойлголт муутай байна шүү дээ. Иймэрхүү сэтгэл зүйд бэлтгэх, ойлгуулах энэ чиглэлийн юм тун тааруу байна. Энэ байдлаас харахад энэ өвчин цаашдаа  газар авч, улам дэлгэрүүлэхгүй байх боломжтой байна. Үнэхээр Засгийн газар өнөөдөр Эрүүл мэндийн сайд Онцгой байдлаас, ерөнхий газар тодорхой юм хийчихжээ гэдэг баталгаа бидэнд харагдахгүй байна. 
Үүнийг баталгаатай болгох ёстой юм биш үү гэсэн асуулт байна.  Давтаад хэлэхэд аливаа юм бол урьдчилан сэргийлэх арга хэмжээ авдаггүй, хүний хариуцлагагүй байдалтай холбоотой байдаг. Үүний цаана заавал хариуцлагагүй байдал байгаа.  Түүний эзнийг тогтоож Их Хурал дахин мэдээлэл хийх үү? Ийм боломж байна уу? бидэнд танилцуулах боломж байна уу? Одоо бид шударга байдлын тухай яриад байгаа. Хариуцлагын тухай яриад байгаа. Бид хариуцлагыг иймэрхүү юман дээр тооцохгүй бол хэдийд тооцох ёстой юм бэ?  
Эцэст нь Их Хурлын даргад хандаж хэлэхэд, Их Хурлын гишүүдийн үг хэлэх эрхийг нь аль болох дэмжих талаар санаачилж, ажиллаач ээ. Өнөө өглөө 4-5 хүн үг хэлэх эрхээ хаалгаж, баахан бухимдсан шүү дээ. Сая Б.Бат-Эрдэнэ гишүүн ярьж л байна. Би давтаад хэлмээр байна. Үүнийг цаашид анхаарах, нэгэнт Их Хурлын гишүүн гэдэг маань  . .. /хугацаа дуусав/.
С.Ламбаа: - Хариуцлага, эзнийг олох талаар би түрүүн хариулсан. Энэ хаана үүсэв, хаанаас яав гэдгийг нь Японд явсан шинжилгээний хариу  19-нд ирнэ. Энэ вирус ямар вирус вэ гэдэг нь тогтооно. Монголд үүнийг тогтоох ямар ч нөхцөл боломж байхгүй. Тийм учраас бид  13-ны өдөр Японд явуулсан байгаа. Тэр суурь машин угсарсан барьсан гээд бэлтгэлийг одоо хангаж байна гээд, энэ бол үүнд зориулж ирж байгаа юм бишээ. Байгалийн гоц халдварт зориулагдаж ирж байгаа, тусламжаар орж ирж байгаа маш том хүчтэй аппаратууд. Энэ олон сар хөөцөлдөж байж, тагнуулын байгууллага, тахалтай тэмцэх олон нийтийн байгууллагуудын дэмжлэгээр орж ирж байгаа. Энэ бол манай тарваган тахал, сүрьеэ, холер энэ бүхний эсрэг шинжилгээ хийдэг ийм том иж бүрэн лабораторийн тоног төхөөрөмжүүд тусламжаар орж ирж байгаа юм. 
Энэ орж ирсэн нь, бид бас Халдварт судлалын үндэсний төв дээр гарч байгаа энэ юмыг баталгаажуулахад ач холбогдолтой гэдэг талаас нь би хэлж байгаа юм. 

Хор хөнөөлийн хувьд  мэдээжийн хэрэг үүнийг зогсоохын төлөө маш эрчимтэй  ажиллагаа  явуулж байгаа гэдгийг хэлсэн. Бүх шатандаа ажиллаж байна. Иймд мэргэжлийн хяналтынхан, гаалийнхан, улсын онцгой комиссынхон.  Улсын онцгой  комисс ямар анхаарал хандуулж, юу хийж байгаа вэ гэдэг талаар нь Энхболд шадар сайд юм уу, Амгаланбаяр дарга нар хариулах байх.

Нэгэнт гарчихсан учраас бид хүн болгоныг Засгийн газар маскаар хангана гэж байхгүй. Ерөөсөө иргэн хүн өөрсдөө маскаа ав, өөрсдөө урьдчилан сэргийлэх арга хэмжээ ав гэдгийг тэр л өдөр зарласан. Үнэхээр гудамжаар явж байхад хүмүүс маш их маск зүүж байгаа л даа. Гэтэл сонин сонин юмнууд байх юм. ДЭМБ бол өчигдөр шуурхай бүлгийн хурал дээр ирээд ДЭМБ-ын суурин төлөөлөгчийн газрын халдварт өвчин хариуцсан мэргэжилтэн бол ханиад хүрсэн хүн л маск зүүхээс биш, эрүүл нь зүүж болохгүй гэдэг шаардлага тавиад байгаа юм. Гэтэл өөрийгөө урьдчилан сэргийлэх гээд энэ амны хаалт хийчихсэн хүнийг чи боль гэж хэлэх болохгүй болоод байгаа юм. Ер нь тавьж байгаа шаардлагууд нь одоо энэ чинь 1996 онд тохиолдол нь илрээд, дэлгэрээд явчихсан, манай Монгол Улс 197 дахь орноор бүртгэгдэж байгаа юм. 

Тийм учраас улсын онцгой комисс, Засгийн газрын нөөц хөрөнгийн хувьд яг үүнд чиглүүлээд, зориулаад асуудал босох юм бол гаргахад мэдээжийн хэрэг бэлэн гэж ингэж үзэж байгаа. Өнөөдөртөө бид нар яг Засгийн газрын нөөц хөрөнгөөс ийм хөрөнгө гаргая гэдгийг оруулаагүй байна. Улсын онцгой комисст эхэлж оруулж байж оруулдаг.  

Г.Баярсайхан: - Би С.Ламбаа сайдаас дараахь зүйлийг тодруулъя. Юуны түрүүнд энэ хилийг даваад ханиад ороод ирлээ. Хариуцлага хэн хүлээх вэ гэдэг асуудал босоод байх шиг байна. Түүнийг хэлэхэд хэцүү. Хэн  хариуцлага хүлээх вэ? энэ ханиад томуу, энэ гахайн ханиад гэдэг чинь өөрөө  олон арван жилийн давтамжтай, циклтэй, байгалийнхаа жамаар явагдаж байдаг зүйлд бид нар хариуцлага тооцно гэхээр өөрөө утгагүй асуудал. Тэгэхээр энэ хариуцлагын асуудлыг бүгдээрээ өөр өнцгөөс бодолцох хэрэгтэй шүү. 

ОХУ-д саяхан энэ вакциныг туршаад 10 жилийн оюутан сурагчдад энэ вакциныг хэрэглэх шийд гарсан байна. Бид нар ДЭМБ-аас вакциныг хүлээж байгаа юм байна. Хамгийн ойрын хөрш ОХУ-аас энэ вакцин аваад, энэ  10 жилийн сурагч, оюутнуудад энэ вакцин хэрэглэх бололцоо боломж байна уу? энэ талаар судалгаа явуулсан уу? та түрүүн хэллээ. Тамифлю гэдэг эмийг ДЭМБ-аас зөвлөсөн гэж байна. Энэ нөөц манайд хэр зэрэг байна вэ? ганц Тамифлю биш, би сая интернэт дээрээс шүүж үзлээ. Реолонза, Реобиоварин гээд З төрлийн эмийг энэ ханиаданд хэрэглэхэд маш их үр дүнтэй гэж байна. Энэ манай Монголын эмийн сангууд, аптекуудад энэ төрлийн эмийн нөөц нь хэр зэрэг байна вэ? Тэгээд энэ ханиадтай холбогдуулаад хэлэхэд хамгийн гол асуудал иргэд өөрсдөө хариуцлагатай хандах хэрэгтэй. Илчлэг хоол идэх хэрэгтэй, даарч, хөрч болохгүй, энэ тал дээр нь илүү суртал ухуулга хэрэгтэй юм шиг санагдаж байгаа.

Хамгийн гол нь тухайн хүний өөрийн дархлаанаас л хамаарна шүү дээ. Магадгүй бид нарын дотор энэ гахайн ханиад хүрчихсэн хүн байж магад. Дархлаа сайтай бол тэр ил гарахгүй шүү дээ, хөнгөн хэлбэрээр өвчлөөд л явчихна. Тэгэхээр энэ эрүүл амьдрах сурталчилгааны асуудлыг  хүчтэй явуулах хэрэгтэй байна. Тэгээд хариуцлага тооцъё гэж байгаа бол өөрөө гахайн ханиадны вирусэд нь л хариуцлага тооцох асуудал ярьж болох юм. 

С.Ламбаа: - Г.Баярсайхан гишүүний асуултад хариулъя. ОХУ вакцин хэрэглэж байгаа, эндээс ойрхон юм чинь авч болохгүй юу гэж. Тэгэхээр улс гүрэн өөрөө үйлдвэрлэсэн юмаа өөрийнхөө хүнд хэрэглэх эрх нь өөрийнх нь асуудал байдаг.  Гадаадын орноос ийм вакцины шинж чанартай юмыг авах асуудал нь ДЭМБ-ын клиникийн шинжилгээгээр орж нотлогдсон зүйлийг л авах хэрэгтэй.  Үүнээс болоод гацчихаад байгаа юм.  Тийм учраас тэр дураараа авч болохгүй байгаа. Дэлхийн эрүүл мэндийн байгууллага үүнийг хэрэглэж болно гээд зарлачихаар л тэгээд өөрөө ч тусламжаар өгдөг бид ч тэр газраас нь худалдаж авах нөхцөл бүрдэж байгаа юм. Би түрүүн хэллээ шүү дээ.  7-8 орон. Орос хүртэл тэнд байж байгаа. Тэр клиникийн туршилтад нь. 

Тамифлю гэдэг нь ДЭМБ манайд тусламжаар оруулаад ирсэн. Бид ч бас нөөцлөөд нэлээн хэмжээгээр авчихсан учраас би үүнийг ярьж байгаа юм. Баярсайхан гишүүний хэлж байгаа тийм эмнүүд, Энэтхэгийн үйлдвэрлэсэн, яг тамифлютай адилхан үйлчилгээтэй юмнууд зөндөө л байдаг юм билээ. Тэгэхдээ дэлхий нийтээрээ энэ дээр суурилаад явчихсан, нэгэнт авчихсан байгаа учраас бид энэ дээрээ л нөөцөө бүрдүүлсэн гэдгийг.

Сая Баярсайхан гишүүн иргэдэд сэрэмжлүүлэг гэдгийг өөрөө ч гэсэн бас хийлээ. Ер нь энэ сэрэмжлүүлгийг маш их хийж байгаа, бид нар. Бүх газруудад, сургуулиудад бүхэлд нь, хүн бүрт хүрэхээр шахуу тараасан байгаа, санамжуудыг. Тийм учраас энэ сэрэмжлүүлгийг маш сайн хийж байна. Манай ард иргэд ч гэсэн энэ сэрэмжлүүлгийг анхааралдаа авч байгаа байх гэж найдаж байгаа. Өөрөөр хэлбэл Монголчууд бол өөрсдөө өөрсдийгөө  эрсдэлээс хамгаалахын төлөө ажиллах ёстой гэдгийг би олон удаа хэлж байгаа. 

Өнөөдөр ч гэсэн би дахин дахин давтаад хэлье. Би түрүүн хэлсэн. Эмч хүний хувьд Баярсайхан гишүүн яг онож л хэлж байна. Би бол хэлэхгүй байгаа юм. Дархлаажуулалтын хувьд өөрөө дархлаа сайтай хүнд энэ угаасаа гадагшаа илрэхгүй гэдгийг зарлачихаад байгаа. Гадагшаа илрэхгүй, өөрөө яваад л зүгээр болчихно. Тийм учраас тэр эмэгтэй ирээд эдгэсэн, эсхүл өөрт нь байгаад байгаа мөртлөө өөрөө өвдөхгүй, хүнд тараах  нөхцөл бий. Тийм учраас үүнийг бид нар маш их сайн сурталчилж байгаа. Дархлаажуулалтаа сайжруулах, идэж уух, өөрөөр хэлбэл витаминжуулалт, янз бүрийн юмнуудыг их сайн хэрэглэ гэдгийг  манай эмч нар бүр зөвлөмж гаргаад радио телевизээр байнга сурталчилгаа хийж байгаа. Энд иргэд маань зөв хандах байх гэж найдаж байна.

М.Энхболд: - А.Тлейхан, Г.Баярсайхан гишүүн хоёрын асуусан асуултад  товчхон тодруулга хийе гэж бодож байна. 10 сарын З-нд энэ нян тээгч иргэн “О” гэдэг хүн орж ирсэн талаар хариуцлагын тухай асуудал нэлээн ярьж байх шиг байна. Бид бол үүнийг Улсын онцгой комисс дээр нэлээн нарийн авч үзэж,  12-ны өдөр тэр онгоцоор ирсэн бүх улсуудын асуумжийг нэг бүрчлэн судалж авч үзсэн. Энэ иргэн “О” гэдэг эмэгтэйгийн ойролцоо суусан 7 хүний хаяг усыг нь тогтоогоод тэр  7 хүнийг ч гэсэн хяналтад байлгаж байгаа. Гэхдээ тэр иргэн “О” бол мэдүүлгэд бичихдээ: “Би бол ханиадны вакцин хийлгэсэн” гэж бичсэн байгаа юм. Тэгэхээр энэ хүн бол одоо Япондоо эргэж очоод өөрөө бас өвдөөгүй байгаа. Авч явсан хүүхэд нь өвдсөн. Энд хамт байсан улсууд нь өвдсөн. Тэгэхээр өөрөө  вакцин хийлгэсэн боловч нян тээгч байсан уу? үгүй юу гэдэг асуудал дээр л бид нар ярих ёстой юм болов уу гэж бодож байгаа.

Хоёрдугаарт, улсын онцгой комисс бол ийм улс оронд онцгой нөхцөл байдал үүссэн үед бүх салбарын байгууллагуудын уялдаа холбоог сайжруулах, тэр хамтарч ажиллах нөхцөл бололцоог нь бүрдүүлж өгөх ийм  үүрэгтэй. Эрүүл мэндийн байгууллага бол яг энэ иргэдийн өвдсөн эмчилгээ, оношилгоо хийх, энэ бүх юмнуудаа хийнэ. Бид бол энэ Н1,N1- 11-ний өдөр үүссэнээс хойш Улсын онцгой комисс 2 удаа хуралдчихаад байгаа. Энд боловсролын байгууллага, нийслэл, дүүргийн удирдлагууд, бусад хил, гаалийн байгууллагын удирдлагын ажлын уялдааг сайжруулах талаар тусгай үүрэг даалгаврууд өгөгдөөд ажиллаж байгаа.  12-ны өдөр өгсөн үүрэг даалгаврын хэрэгжилт, биелэлтийг өчигдөр  14 цагаас өнөөдөр өглөө 16 цаг хүртэл Улсын мэргэжлийн хяналтын ерөнхий газар, Онцгой байдлын газар шалгасан байгаа. Энэ дүнгээ өнөөдөр  өглөө Улсын онцгой комисс дээр ярьсан. Энд нийтээрээ хариуцлага оролцож чадаагүй зүйл бол байгаа.  Бид хариуцлагын тухай гишүүд сонирхоод байгаа учраас энэ дээр би хэлэх нь зөв болов уу гэж бодож байна. Жишээлбэл, Хан-Уул дүүргийн Засаг дарга бол Улсын онцгой  комиссын албан даалгавар гарснаас хойш З хоногийн дараа гэхэд тэр албан даалгавраа яг өөр дээрээ авч ажлаа эхлээгүй байж байх жишээтэй.  Үүнийг нийслэлийн Онцгой комисс тэр бичиг баримтыг хүргэж өгөх, албан даалгаврыг хүргэж өгөх асуудал дээр Нийслэлийн онцгой комисс алдаатай ажилласан байна уу? дүүргийн онцгой комисс алдаатай ажилласан байна уу? энэ дээрээ та бүхэн хариуцлага тооцоо гэдгийг хэлсэн байгаа.

Мөн албан даалгавар гарсаар байтал Улаанбаатар Төмөр замын суудлын вагон депогийн зүгээс энэ өнгөрсөн З-4 хоногийн дотор Улаанбаатараас зорчиж байгаа суудлын галт тэрэгнүүдэд хил давж байгаа ч болон, дотоодын ч болон энэ галт тэрэгнүүд дотор ариутгал цэвэрлэгээний ажлыг огт хийгээгүй. Энэ талаар ажил зохион байгуулаагүй гэж өчигдрийн шалгалтын дүнгээр гарсан. Үүнийг Улсын мэргэжлийн хяналтын улсын байцаагчийн хувьд тодорхой арга хэмжээ, хариуцлага тооцож ав гэдэг үүрэг даалгаврыг өгсөн байгаа.  

Ерөнхий боловсролын сургууль, их, дээд сургуулиуд дээр бид нэлээн анхаарал тавьж ажиллах ёстой гэж байгаа. Яагаад гэвэл  залуучууд олноор цугладаг, ийм үүрэг даалгавар өгөөд 4-5 хоносоор байтал Хөгжим бүжгийн коллеж дээр сургуулийн удирдлага ариутгал цэвэрлэгээний ажлыг нэг ч хийгээгүй. Энэ сургуулийн дотуур байранд  100 орчим хүүхэд хүмүүжиж байгаа. Гэтэл энэ  100 орчим хүүхдийн 54  хүүхэд нь ханиадтай, гэхдээ ердийн ханиадтай, халуунтай ийм байдлаар өчигдрийн шалгалтаар тогтоогдсон. Энэ дээр Боловсролын яамыг бас тодорхой арга хэмжээ авах ийм үүрэг чиглэлүүдийг өгсөн. Энэ мэтчилэнгээр нийтийг хамарсан халдвар тарж болзошгүй ийм нөхцөл байдал үүсчихээд байхад хариуцлагагүй хандаж байгаа байгууллагууд дээр бид нар нэлээн анхаарал төвлөрүүлж ажиллаж ёстой гэж үзэж байгаа. Өчигдрийн шалгалтын дүнгээр бол төрийн байгууллагууд энэ асуудалд их анхаарал муу тавьж ажиллаж байна. Аж ахуйн нэгж, бизнесийн байгууллагууд их анхаарал муу тавьж ажиллаж байна гэсэн ийм дүгнэлтэд хүрсэн байгаа. Үүнийг би нэмээд мэдээлье гэж бодож байна.

Сурталчилгааны асуудал дээр нэлээн анхаарал тавьж байгаа. Нэгдүгээрт, сургалт, сурталчилгааны чиглэлийн ажлуудыг Засгийн газрын хэвлэл, мэдээллийн алба, Эрүүл мэндийн яам хамтраад  маш олон давтамжтайгаар явуулахаар шийдсэн. Харин энэ өвчний талаархи мэдээллийг зөвхөн Эрүүл мэндийн яам, Онцгой байдлын ерөнхий газар хоёр нэг мэдээллээ тохироод иргэдийг аль болохоор бас айлгаж, тэвдүүлэхгүй байхаар, үнэн бодитой байдлаар мэдээллийг хүргэж байх нь зүйтэй гэж ингэж улсын Онцгой комисс дээр тохирч, ажил зохион байгуулагдаж байна.

Д.Ганхуяг: - Баярлалаа.  Мэдээж харамсалтай байна. Гэхдээ энэ вирус, ханиад томуу Монголд орж ирсэн байна. Үүнийг цааш нь хавтгайруулахгүй байх, энэ түвшинд нь зогсоох боломж ямар байдаг вэ гэдгийг нэгдүгээрт асуумаар байна.

Хоёрт нь,  14 хүнээс З нь эмчлэгдээд гарсан,  11 хүн байгаа гэж байна. Энэ хүмүүсийн биеийн байдал нь ямар байна вэ?  Эмчлэгдсэн хүмүүс дахин вирус нь идэвхждэг ийм асуудал байгаа. Энэ тухайд бас ямар арга хэмжээ авдаг юм бэ? эмчлэгдээд гарсан хүмүүст хяналт тавих ийм боломж байдаг уу гэж асуух байна. Ер нь бол сүүлийн 10-аад жилд нийслэл хотод механик өсөлт бий болсноос болоод хот төлөвлөлт, хот байгуулалтын бодлогын хэрэгжилт, тэр механик өсөлтөөсөө хоцорч утаагаар, замын бөглөрөл, автын осол, байгаль орчин, эрүүл ахуйн байдал асар их хүнд байдалтай байна. Энэ нь  нийслэл хотод асар их татвар төлөгч  байдаг мөртлөөсөө нийслэл хотын дэд бүтэц, энэ эрүүл орчинг сайжруулах чиглэлд хөрөнгө оруулалт маш муу хийгдэж ирсэнтэй холбоотой. Тийм учраас бид энэ төсөв хэлэлцэх үед үүнийг анхаарахгүй бол үнэхээр хүнд байдалд орсон асуудлын нэг гэж ойлгож байна.

Гуравдугаарт, ийм судалгаа гарсан байна. Элэгний вирус, гепатит В гэж байдаг. Тэгээд энэ нь өөрөөр хэлбэл эрүүл мэндийн салбарт ажиллаж байгаа зарим ажилтнууд өөрсдөө нян тээвэрлэгч болсон гэж. Тийм учраас яг энэ чиглэлд ажиллаж байгаа улсуудынхаа тэр вирус тараахгүй байх энэ чиглэлд анхаарах нь зүйтэй байх гэж ойлгож байна. Энэ чиглэлд ямар арга хэмжээ авч байна вэ? 

Дараагийн асуудал нь, өнөөдөр Монгол Улсад энэ вирусын тархалт, ханиад орж ирэхээс өмнө урьдчилан сэргийлэх сурталчилгаа хийж байсан. Гэхдээ одоо маш оновчтой хийх шаардлагатай байна.  Хамгийн гол нь орон даяар телевиз гарч байгаа. Телевизээр хийж байгаа сурталчилгаагаа их оновчтой болгох шаардлагатай болов уу гэж бодож байна. 

Нэгдүгээрт, тусахгүй байхын тулд яах ёстой юм бэ? тэр хувийн ариун цэвэр гэж ярьж байна. Витаминжуулалт гэж ярьж байна. Эсэргүүцлийг сайжруулах,  дархлааг сайжруулах талд сурталчилгааг их оновчтой болгох шаардлагатай юм  биш үү гэж асуух байна.  Ийм тохиолдолд бүх орон даяар эсхүл хүн ам их суурьшсан газрууд утсаар холбогдох боломжийг сайн бий болгож бүрдүүлэх ийм шаардлагатай байдаг. Бүх өрхийн эмнэлгүүд дээр утасны боломж ямар байдаг билээ. Тухайн тохиолдолд арга хэмжээ авах эсэх нь ямар байна вэ гэдэг дээр санаа зовж байна  гэсэн иймэрхүү асуултууд байна.

С.Ламбаа: - Цааш нь дэлгэрүүлэхгүй байх,  оношлох, эмчлэх, эрүүлжүүлэх ажлыг маш эрчимтэй хийнэ гэсэн зорилгыг Эрүүл мэндийн яам тавьж байгаа. Манай Онцгой байдлын газраас энэ ариутгал, тэр өөрийнхөө харъяаллын хүрээнд хийж байгаа энэ ажлаа маш их чанга явуулж байгаа. Бид нэгэнт  дуудлага ирсэн тохиолдолд тэр хүндээ маш хурдан очих, үзэх. Энэ чинь багаар очиж байж оношоо тавьж байгаа шүү дээ.  Түүнээс  биш бүх халуурсан хүмүүсийг авчраад, ХӨСҮТ-д шинжилгээ хийгээд байна гэдэг асуудал байхгүй. Ерөөсөө  халдвар судлалын эмч нар өөрсдөө багаараа очоод энэ бол сэжигтэй байна гэсэн хүнийг авчирч шинжилгээнд оруулж байгаа. Үүнийг маш зөв хийх ёстой гэдэг дээр ХӨСҮТ-д Эрүүл мэндийн яам нэлээн анхаарал тавьж, шаардлага тавьж байгаа.  

Д.Ганхуяг гишүүн маш их чухал асуудал хөндөж байна. Утасны асуудал гээд. Тэгэхээр одоо ХӨСҮТ, Эрүүл мэндийн яам, Онцгой байдлын ерөнхий газруудад утаснууд нээчихсэн. Зарлачихсан байж байгаа. Надад өгч байгаа мэдээллээр ХӨСҮТ-д  24 цагийн дотор сууж байгаа жижүүрүүдийн надад өгч байгаа мэдээллээр  100-200 гаруй хүн утсаар ярьж байгаа. Гэхдээ ихэвчлэн дуудлага гэхээсээ илүү зөвлөгөөн маш их утсаар авч байгаа. Одоо яах ёстой вэ? энэ хүн ингэсэн тохиолдолд яах вэ, юу хийх вэ гэдэг энэ зөвлөгөөнүүдийг маш их авч байна гэдэг мэдээллийг манай ХӨСҮТ-ийнхөн надад өгч байгаа.

Элэгний гепатит, В вирус, эмч нар нян тээгч болсон гэж сая гишүүн ярилаа.  Үнэндээ энэ эрүүл мэндийн салбарт ажиллаж байгаа эмч, сувилагч нар хамгийн хүнд цэг дээр л ажиллаж байгаа. Одоо ХӨСҮТ-д байгаа энэ нөөцийг Мэргэжлийн хяналтын ерөнхий газар онцгой, тэгээд энэ хил хамгаалалтын байгууллагууд, эмч  нартаа юуны өмнө энэ хамгаалалтын хувцас, амны маскаар хангах ажлаа Онцгой байдлын ерөнхий газар, манай Эрүүл мэндийн яам анхаарч хангаж байгаа. Яагаад гэвэл энэ улсууд өөрсдөө авчихаад дамжуулах юм бол хамгийн аюултай гэж үздэг юм байна.

Тийм учраас бид энэ дээр нэлээн тодорхой арга хэмжээ авч байгаа. Эмч нарыг эрүүл мэндийн үзлэгт оруулах ажлыг ч гэсэн би сайд болсноосоо хойш нэлээн хийж байгаа. Багийн эмч нараас эхлээд  бүх эмч нарыг эмнэлгийн нарийн шинжилгээнд оруулах ажлыг улс орон даяар, аймаг, аймгаар нь зохион байгуулж хийж байгаа. Амгаланбаяр дарга нэмэлт хариулт өгөх үү.

Ц.Амгаланбаяр: - Д.Ганхуяг гишүүний асуултад хариулт болгоод хэлэхэд, бид нар энэ ханиад томууг цааш нь дэлгэрүүлэхгүй байх, эрт илрүүлэх талд  нэлээн анхаарч, анх эхэлж гарсан цагаас нь эхлээд ажилласан. Тийм учраас 196 улсын дараа бас гайгүй ажилласны хүчинд орчихлоо гэж нэгдүгээрт үзэж байна.

Хоёрдугаарт, манай Онцгой байдлын ерөнхий газарт Дэлхийн банкны санхүүжилтээр томуугийн эсрэг төсөл хэрэгтэй байгаа юм. Томуутай тэмцэх төсөл хэрэгжиж байгаа юм. Энэ төслийн хүрээнд бид нар захиалга өгөөд бодит цагийн гинжин урвалын лабораторийг өөрөөр хэлбэл ханиад, томууны шинжилгээний лаборатори З-ыг захиалаад аваад ирсэн байгаа. Энэ долоо хоногт ороод ирсэн, ирэх долоо хоногт бид нар Дархан, Эрдэнэт, тэгээд малын гоц халдвартад суурилуулж байршуулна. Тэгэхээр бид нар шинжилгээ хийх, илрүүлэх үйл явц маань бас нэлээн идэвхжээд ирэхээр бас үйл ажиллагаанд эерэг дүн нөлөө үзүүлэх байх гэж бодож байна.

Д.Дэмбэрэл: - Нийгмийн бодлогын байнгын хорооны даргад ярих юм байна уу?  С.Ламбаа

С.Ламбаа: - Эмнэлгээс гарч байна гэж байна, энэ улсууд чинь дахих уу? яах вэ гэж гишүүн асууж байна. Энэ их чухал асуудал. Тийм учраас ХӨСҮТ-ийн  дэд захирал, халдваргүйжүүлэлтийн асуудал хариуцсан н.Сүрэнханд тайлбар өгсөн нь дээр байх.

Н.Сүрэнханд: - Би ХӨСҮТ-ийн тандалт сэргийлэлт хариуцсан дэд захирал байгаа юм. Манайд эмчлэгдэж байгаа хүмүүс эмчилгээний үр дүн нэлээн сайн байгаа. Ялангуяа шинж тэмдгийн эмчилгээнүүдийг бид нар ердийн томуугийн эмчилгээгээр явагдахад үр дүн сайтай байгаа. Өнөөдрийн байдлаар бид нар хоёр хүн гарсан. Өнөөдөр эмч нарын зөвлөгөөнөөр 9 хүн эмчилгээ бүрэн хийгдээд гарлаа. Тэгэхээр энэ гарч байгаа хүмүүс дахин өвдөх магадлал өндөр бишээ. Яагаад гэвэл энэ шинэ вирусын эсрэг дархлаа тогтож байгаа. Энэ мэдээллийг би дөнгөж сая аваад хийж байгаа учраас шинээр танилцуулж байна.

Шинээр нэмэгдэж 5 хүн сая хэвтсэн байгаа. Ерөнхийдөө эмчилгээний үр дүн сайтай байна гэдгийг хэлье. Хүмүүс хүндрэх тохиолдол гарахгүй байна. Тэнд санаа зовох юм бага байгаа юм байна.

Д.Дэмбэрэл: - Д.Оюунхоролоор дуусгая. Одоо энэ бүхнийг дэлгээд яриад байх ч асуудал биш.

Д.Оюунхорол: - Баярлалаа. Юуны өмнө өнөөдөр Өрхийн эмнэлэг үүсэж байгуулагдсаны  10 жилийн ой Монгол улсад болж байгаа. Энэ арга хэмжээ бас төрийн ордонд амжилттай зохион байгуулагдаж, Монгол Улсад  225 өрхийн эмнэлэг үйл ажиллагаагаа явуулдаг. Эмч нар хуран цуглаж, өөрсдийнхөө  ололт амжилт, цаашид эрх зүйн статусаа тодорхой болгож өгөх чиглэлээр нэлээн олон асуудлуудаар бид өглөө хуралдаж санал солилцсон. Өнөөдөр яг энэ цаг үед ман манай Монгол Улсад харамсалтай гэж хэлэхэд  илүүдэхгүй ийм өвчин гарсан. Тэгэхдээ манай Эрүүл мэндийн салбарынхан энэ чиглэлээр нэлээн шуурхай, тодорхой арга хэмжээнүүдийг авч байгаа. Ер нь бол Монголын эрүүл мэндийн салбарынхан бас нэлээн чадвартай, манай эмч нар. Тийм учраас энэ чиглэлээс айхгүйгээр энэ асуудлыг бид шийдвэрлэнэ гэдгийг зоригтой ярьж байгаа.

С.Ламбаа сайд бид хоёр өглөө Байнгын хороон дээр ярьсан. Хэрвээ тархалт нэлээн өргөн хүрээнд хамрагдах шинжтэй болбол ер нь төрөөс ямар арга хэмжээ авах шаардлагатай байна вэ гэдгээр бодлого боловсруулж яръя гэж ярьсан. Өнөөдрийн байдлаар тодорхой түвшиндээ мэргэжлийн байгууллагууд нэлээн гайгүй хэмжээнд ажил, үйл ажиллагаагаа явуулж байгаа гэсэн. Их Хурлын гишүүдийн асуултад С.Ламбаа сайд нэлээн тодорхой хариулсан. Хэрвээ  долоо хоног үргэлжлэх үйл явц, тархац их байвал бид нар энэ асуудлаар дахин ярилцаж, тодорхой арга хэмжээ авъя гэсэн ийм ойлголттой байгаа.

Д.Дэмбэрэл: - Ойлголоо. Хаа хаанаа   хариуцлага  ярих гээд байгаа нь зөв л дөө. Энэ дээр маш их хариуцлагатай хандахгүй бол энэ өвчин аюултай гэдэг үүднээс  нэгдүгээрт хариуцлагатай хандъя, хоёрдугаарт, шуурхай ажиллая.

Хоёрдугаарт, энэ иргэдийг айдас, хүйдэс төрүүлэх байдлаар биш, аль болохоор урьдчилан сэргийлэх арга хэмжээнүүдийг зохион байгуулах чиглэлээр Засгийн газар ажиллах нь зүйтэй байна.

Гуравдугаарт, гишүүдийн асуусан, С.Ламбаа сайдын танилцуулсан байдлаас үзэхэд өрхийн эмнэлэг дээр бүгдийг тохчихоод байх биш, өрхийн эмнэлэг чинь хүн нь хүрэлцэхгүй байгаа бол өрхийн эмнэлэг тийшээ эмч нарыг чиглүүлж, хүн хүчээ зөв сайн хуваарилж ажиллах шаардлагатай байна гэж ойлгогдож байна.

Ер нь байгаа нөөцөө зөв дайчилж, нэлээн чамбай сайн ажиллахгүй бол  болохгүй ээ.  Засгийн газар энэ дээр арга хэмжээ авч байгаа юм байна, аваагүй байна гэж хэлээгүй байна. Гэхдээ уг өвчний байдал нь өөрөө бас үүнээс ч илүү зохион байгуулалтын арга хэмжээ авах шаардлагатай байж мэдэх юм.

Ингээд С.Ламбаа сайдын энэ Вирус өвчинтэй тэмцэх талаар зохиож байгаа ажлын тухай сонслоо. (16:10-16:40 Д.Цэндсүрэн)
Хуралдаан 16 цаг 40 минутад өндөрлөв.

